
Жалғыздығы –
ақынның 
жан жарасы

●МӘСЕЛЕ

Мектепке дейінгі және орта 
білім беру ұйымдарын бейнебақы-
лау жүйелерімен жарақтау стан-
дарттары және оларға қойылатын 
талаптарды бекіту туралы бұйрық 
2019 жылы қабылданған. 

ҚР Оқу-ағарту министрлі-
гі мектепке дейінгі білім депар-
таментінің директоры Наталья 
Жұмаділдаеваның айтуынша, әлі 
күнге дейін қауіпсіздік талапта-
рын орындамаған мектепке дейінгі 
білім беру мекемелері бар. Құжатта 
дабыл қағу батырмасы, турникет, 
бейнебақылау камераларын орнату 
жайында толық жазылған екен. 

Облыстың білім басқармасы-
ның мәліметіне сүйенсек, өңірде 
мектепке дейінгі 411 ұйымда (318-і 
мемлекеттік, 93-і жекеменшік) 44 
мыңнан астам бала тәрбиеленуде. 
Былтыр балаларды балабақша-
мен қамту 79,5%-ға жеткен. Ал, 

Балабақша: 
аманатқа қиянат қайдан?

Баласын балабақшаға аманаттап тапсырғанымен, аманатқа қиянат жасай ма деген күдік әр ата-ана 
көкейінде тұр. Бұл соңғы кезде балабақшадағы келеңсіз жайттардың жиілеп кетуінен болып отыр. 

Әлеуметтік желіні ашып қалсаң, қорғансыз баланы жәбірлеген тәрбиешілердің іс-әрекетіне қапа бо-
ласың. Бауыр етіңді балабақшаның қарауына берудің өзі қорқынышқа айналып барады. Мәселен, күні 
кеше Қарағандыдағы жекеменшік балабақшада қараусыз қалған бүлдіршіннің табаны күйіп қалыпты...

Ел Президенті Қасым-Жомарт Тоқаев сайлауалды бағдарламасында барлық білім беру мекемелерін-
де қауіпсіздік шаралары күшейтілетінін айтқан болатын. Оның ішінде балабақшалар да бар. Ата-ана 
үшін баласы жүрген жерге бейнебақылау орнату көңілге медет болғанымен, қауіп сейілмей тұр. 

Гүлнұр СЕРІКЖАНҚЫЗЫ,
«Ortalyq Qazaqstan»

биылдан бастап мектепке дейінгі 
ұйымдарда екі жастан алты жасқа 
дейінгі балаларды балабақшаға 
орналастыруды 82,6%-ға арттыру 

жоспарланған. 
Өңірде мектепке дейінгі ұйым-

дарда балалардың өмірі мен денса-
улығының қауіпсіздігін қамтамасыз 

ету үшін мемлекеттік тапсырысты 
алу талаптарын күшейтетін жаңа 
қағидалар енгізілген. 

«Мемлекеттік тапсырыс алған 
жекеменшік балабақшалар конкур-
сқа түскенде бейнебақылау каме-
раларының орнатылғаны туралы 
ақпарат болуы тиіс. Жалпы мемле-
кеттік және мемлекеттік тапсырыс 
алған жекеменшік балабақшаларға 
100% бейнебақылау камерасы орна-
тылған», – деп хабарлады облыстың 
білім басқармасы. 

Жоғарыда Қарағандыдағы 
«Kiddy land» жекеменшік балабақ-
шасында баланың табаны күйіп 

қалғаны туралы айтып өттік. Бұл 
ақпан айында болған оқиға. 

Қасым-Жомарт Тоқаев Шав-
кат Рахмонов секілді мықты атлет-
тердің жеңіске деген ерік-жігері мен 
жетістігі өскелең ұрпақты жігерлен-
діретінін, салауатты өмір салтын 
ұстануға ынталандыратынын айтты.

Сонымен қатар, Президент 
спорт шының алдағы уақытта биік 
бе лес терді бағындыра беруіне тілек-

тестік білдірді.
Өз кезегінде Шавкат Рахмо-

нов арнайы қабылдағаны үшін Қа-
сым-Жомарт Тоқаевқа алғыс айт-
ты. Сондай-ақ, ол жанкүйерлердің 
үмітін ақтап, еліміздің мерейін 
асқақтата беретінін жеткізді.

akorda.kz

● РЕСМИ

Мемлекет басшысы
Шавкат Рахмоновты 
қабылдады

Президент даңқты спортшыны таяуда Лас-Вегас қаласында 
өткен UFC турнирінде жеңіске жетуімен құттықтады. 

←4-бет

● БӘРЕКЕЛДІ!

Тамаша ойын ұлттық коман-
даға, жанкүйерлерге үміт-жігер 
сыйлады. Осылайша, топтағы 
екінші ойында 3 ұпайға қол жет-
кізді. Басынан бастайық...

Айтулы аяқдоп аламанында 
30 мың адамға арналған «Астана- 
Арена» стадионы толы болды 
десек, артық емес. Халықтың 
осылай ағылып келуі футболшы-
ларымызға рух беріп, қамшылай 
түскені анық. 

Алғашқы тайм даниялықтар-
дың үстемдігімен өтті. Олар ой-
ынның үшінші минутынан-ақ, 
шабуылға көшті. 20 жастағы жас 
шабуылшы Расмус Хойлунд отан-
дастарымыздың қақпасынан екі 
рет саңылау тапты. Жас та болса, 
іріктеу ойындарындағы екі ойын-
да 5 гол соғып үлгеріпті. Қазақстан 
құрамасы да бірінші таймда есепті 
теңестіруге күш салды. Бірнеше 
рет Каспер Шмейхельдің қақпа-
сын нысанаға алса да, допты тоғы-
та алмады. Үзіліске 2:0 есебіндегі 
жеңіліспен шықты.

Екінші бөлім тартысты бастал-
ды. Миымыздан «Ойын осы нәти-
жемен аяқтала ма?» деген үрейлі 
сұрақ кетпей қойды. Бірақ, бұл тай-
мда отандастарымыздың белсен-
ділігі байқалды. Қарсылас қақпа-
сының маңында жиі бой көрсетіп, 
шабуылды үдете түсті. Ойынның 
73-минутында Асхат Тағыберген 
бұрыштама добын қарсыластың 
айып алаңына асырғанда доп да-

ниялық қорғаушының қолына тиіп 
кетті. Қақпаға белгіленген пеналь-
тиден Бақтияр Зайнутдинов мүлт 
кеткен жоқ. Сөнуге айналған үміт 
оты қайта тұтанғандай болды.

Футболшыларымыз дүр-
кін-дүркін алға ұмтылды. Тақым 
қысып, тілеуін тіледік. Ал, 86-ми-
нутта Асхат Тағыберген алыстан 
оң аяқпен шірене теуіп, қарсылас 
қақпасының оң жақ бұрышы-
ның тоғыздығын дәл нысанаға 
алды. Жанкүйерлердің қолдауы 
үдей түсті. Сан ғасырлардан бері 
қазақты талай зобалаңнан аман 
сақтап келе жатқан ұлттық рух 
қайта тірілгендей күй кештік. Ас-
хат осы кезге дейін ұлттық құрама-
да 43 ойын өткізсе, бұл – алғашқы 
голы. Бұл ең әдемі голдар қатары-
на қосылары анық.

Ойын аяқталуға жақындап ке-
леді. Тең есепті қанағат тұтпаған 
аяқдопшыларымыз жігерін жа-
нып, тағы шабуылға ұмтылды. Ой-
ынның 89-минутында әуелете кө-
терілген допты қарсыластың айып 
алаңына уақыты жеткен Абат Ай-
ымбетов баспен соғып, қақпаға топ 
еткізді. Тағы да оң жақ бұрыштың 
жоғарғы тоғыздығынан саңылау 
табылды. Осылайша, отандаста-
рымыз бар-жоғы 15 минуттың 
ішінде 3 гол соғып, тарихи камбэк 
жасады. Есепті 3:2 жеткізіп, ұлт-
тың абыройын асқақтатып, мерей-
ін тасытты. Жанкүйерлерді ұмы-
тылмас қуанышқа бөледі. Алаң 

Тарихи жеңіс
Қазақ футболының тарихында сенсациялық нәтиже тіркел-

ді. «Астана-Аренада» өткен 2024 жылғы Еуропа чемпионатына 
іріктеу матчында Қазақстан құрамасы Дания командасынан 
2:0 есебімен ұтылып тұрып, ойынның соңғы минуттарында, 3:2 
есебімен жеңіп, жанкүйерлердің төбесін көкке жеткізді. Екі құра-
ма бұған дейін төрт мәрте кездесіп,  барлығында даниялықтар 
жеңіске жеткен. Бұл ойыннан біз қазақтың ұлттық рухын, жұ-
мылған жұдырықтай бекем бірлігін көрдік.

Жәлел ШАЛҚАР,
«Ortalyq Qazaqstan»

іші апыр-топыр. Жанкүйерлердің 
қуанышында шек жоқ. 

Коментаторлардың елден сүй-
інші сұрап айқайлағанын және 
Абатты құттықтаған команда-
ластарының қуанышын көргенде, 
көзімізден еріксіз жас ыршып кет-
ті. Иә, бұл – көптен күткен тарихи 
жеңіс. Коментаторлар да бұл сәтті 
ұзақ күтті. Жеңіс голын соққан 
Абаттың намысқойлығына риза 
болдық. Осы намысты көре алмай 
жүр едік, көптен бері.

Ойыннан соң Дания ұлттық 
құрамасының бас бапкері Каспер 
Юльманн һәм қорғаушысы Йоа-
ким Меле жеңіліске ұшырағанына 
қатысты пікірін де білдіріпті.

«Қазақстан құрамасын жеңісі-
мен құттықтаймын! Әрине, 
нәтижеге көңіліміз толмайды. 
Ойын ның басым бөлігінде жақ-
сы ойнадық. Ал, соңғы 15 минут 
біз үшін өте қолайсыз болды. Бұл 

тактикаға емес, көңіл күйге байла-
нысты. Бұл көрсеткіш соңғы рет 
қайталанып отыр деп ойлаймын», 
– деп атап өтті бапкер.

Ал, Йоаким Меле бірінші тай-
мда жақсы ойын көрсетіп, екі 
гол соққанын айтқан. «Салмақты 
ойын болғандықтан, үзілісте жеңіс 
туралы пікірлестік. Көрермен-
дер тамаша көңіл күй сыйлады. 
Соңғы 15 минутта қатарынан үш 
доп өткізіп, есе жіберу – өте қиын 
жағдай. Бұдан сабақ алып, алдағы 
уақытта бұған жол бермеуіміз ке-
рек», – деді қорғаушы.

Қазақстан ұлттық құрама ко-
мандасының бас жаттықтырушы-
сы Магомед Адиевтің ұстанған 
тактикасының дұрыс болғанын 
айта кеткен жөн. Бірінші таймдағы 
жіберген қателікті дер кезінде 
түзеп, екінші таймда Бақтияр За-
йнутдинов пен Абат Айымбето-
вті алаңға шығарып, өте дұрыс 

шешім қабылдады. Жігіттер де 
бұл сенімнің үдесінен шығып, 
қысқа уақыт ішінде жұдырықтай 
жұмыла жүріп, жеңісті жұлып 
алды. «Осылай да ойнауға болады 
екен ғой» деп таң қалып жатты, 
әлеуметтік желіде жұрт. Енді бірі, 
даниялықтардың 2 гол соққан соң 
босаңсығанын отандастарымыз 
ұтымды пайдаланғанын да атап 
өтті.

Іріктеу кезеңінің бірінші ойы-
нында Қазақстан құрамасы Сло-
венияға 1:2 есебімен жол берген. 
Келесі ойынын маусым айында 
сырт алаңда Сан-Мариноға қарсы 
өткізетінін атап өткен жөн. Енді 
Қазақстан алдағы ойынын 16 мау-
сымда сырт алаңда Сан-Мариноға 
қарсы өткізеді. Сонымен қатар,     
Н тобында, Дания, Словения, Фин-
ляндия және Солтүстік Ирландия 
командалары бар.

«Мұндай мерзім болашақ 
оқушылардың ата-аналары мек-
тепті алдын ала анықтап, қажетті 
құжаттарды уақытында тапсырып, 
оқу құралдарын алу үшін бекітіл-
ді. Ал, мектеп әкімшілігі үшін сы-
ныптарды алдын ала жинақтауға, 
оқулықтардың қажетті санын са-
тып алуға, сағаттарды мұғалімдер 
арасында бөліп, сыныптар санына 
байланысты педагогтер құрамын 
анықтауға мүмкіндік береді», 
деп хабарлады облыстың білім 
басқармасының басшысы Гүлсім 
Қожахметова. 

1-сыныпқа қабылданатын 
баланың жасы 6-да болуы және 
2023 жылдың соңына дейін 6-ға 
толуы керек. Қызмет көрсету 
аймағы мектептерде бекітілген. 
Сондай-ақ, мектеп тұрғылықты 
мекенжайға сәйкес келмесе де, 
барлық білім алушылар үшін қы-
змет қолжетімді болмақ. Гимназия 
мен лицейге қабылдау кезінде 15 
маусымға дейін балалармен әң-
гімелесу жүргізіледі. Ал, мектеп-
алды даярлық сыныбына қабыл-
дау – 1 тамыздан басталады.

Өз тілшімізден

● БІЛІМ
1-сыныпқа
құжат
қабылдау 
сәуірде
басталады 

Биыл бірінші сыныпқа 
құжат қабылдау 1 сәуірден 
басталып, тамыз айына 
дейін жалғасады. Өтініштер 
Еgov.kz электрондық үкімет 
порталы және «e-Bilimal.kz» 
жүйесі арқылы электрондық 
форматта қабылданады.

Жаңа жобалар 
жұмыссыздықты
жояды

Қаланың Михайловка ауданы, 
Федоров суқоймасы, саяжайлар, 
Соқыр өзенінің арналары, Көкпек-
ті, Солонка, Оңтүстік-Шығыс 
секторы, Күнгей ауданы, Тәттім-
бет-Мұқанов көшесінің іргелес 
дала белдеуі және Рабочий кенті 
зерттелді.

– Ұшу барысында қаланың 
оңтүстік-шығыс бөлігінде канал 
салу бойынша жүргізілген жұмы-
стар, сондай-ақ, Рабочий кентін-
дегі ұзындығы 7,2 км Солонка 
өзенін санациялау және қорғаныс 
білігін салу бойынша жұмыстар 
қаралды. Өзендер әлі де қысқы ре-
жимде, қар жамылғысы шамамен 
50%-ды құрайды, – делінген об-
лыстың ТЖД баспасөз қызметінің 
хабарламасында. 

Өз тілшімізден

● ТАСҚЫНҒА – ТОСҚЫН 

Әуеден 
барлау 
жүргізді 

Қарағанды қаласының 
әкімі Мейрам Кожухов пен 
Қарағанды қаласы ТЖ  
басқармасының бастығы 
Нұрлан Шакенов қаланың 
іргелес аумағына әуеден 
барлау жүргізді. Бұл туралы 
Қарағанды облысы Төтенше 
жағдайлар департаментінің 
баспасөз қызметі хабарлады. 

Рүстем Рысқалиұлы 1988 
жылы туған. Е.Бөкетов атындағы 
ҚарМУ және «Болашақ» Қараған-
ды университетін бітірген.

Еңбек жолын 2011 жылы ішкі 
істер органдарында бастаған. 2016 
жылдан Қарағанды облысының 
жолаушылар көлігі және автомо-
биль жолдары басқармасында бас 
маман заңгер болып жұмыс істеді. 
2018 жылдан 2021 жылға дейін – 
облыс әкімі аппаратының мемле-
кеттік-құқықтық жұмыс бөлімінің 
бас маманы болды.

2021 жылдың қыркүйегінен 
осы тағайындауға дейін Шет ауда-
ны әкімінің орынбасары қызметін 
атқарды.

Өз тілшімізден 

● ТАҒАЙЫНДАУ

Жұмылдыру 
дайындығы 
басқармасында 
жаңа басшы 

Қарағанды облысының 
жұмылдыру басқармасы бас-
шысы лауазымына Рүстем 
Рысқалиұлы тағайындалды. 
Ол бұл лауазымға дейін Шет 
ауданы әкімінің орынбасары 
қызметін атқарған. 

Алина Хасанова – банкте депозиті 
бар салымшы.

 – Елден қалмай қор жинап тірлік 
еткен жанмын. Әйтеуір, осынша пай-
ызбен мемлекеттік сыйақы беріледі 
деген уәдеге малданып мерзімін күт-
тік. Нәтижесінде менің депозитіме 
108 теңге 33 тиын қосылды. Бұл таңғы 
уақыт еді. Көптеген таныстарым күн-
діз, не кешкісін алыпты. Барлығынан 
сұрап шыққанында «100 теңгең құтты 
болсын!» десіп жатты әзіл-шыны ара-
лас. Күлесің бе, жылайсың ба?! – дей-
ді салымшы.

Қазақстандық депозиттерге Кеп-
ілдік беру қоры банктерге ақшаны 16 
наурызда аударған еді. Кейбір банктер 
сол күні-ақ салымшылардың депо-
зиттеріне 10 пайыз үстемақы қосқан. 
Өзгесі мерзімін сағызша созып келген 
көрінеді.  Егер 2022 жылғы 22 ақпан-
нан бастап салымшы өз депозитінен 
кемінде бір рет болсын, ақша алған 
болып шықса, онда сыйақы бүкіл 
жылдағы ең төменгі қалдыққа есеп-
телді деп түсіндіреді Ұлттық банк 
өкілдері. Мәселен, депозитіңізде 1000 
теңге болған болса, демек өтемақыңыз 
да 100 теңге болмақ.

Ресми деректерге жүгінсек, банк 
сыйақысын 5 млн. қазақстандық күт-
кен. Нәтижесінде олардың  басым 
бөлігі депозиттеріндегі қаражатты бар 
қалпында сақтай алмай қалған. Қоры-
тындысында өтемақы алған адамдар 
саны 2 615 772 адамды құрады. 
Оларға 306, 6 млрд. теңге жұмсалған. 
1 348 169 адам депозиттерінде 100 000 

● ӨЗЕКТІ

Кертілмеген салымға 
сыйақы бар

Ерқанат КЕҢЕСБЕКҰЛЫ,
«Ortalyq Qazaqstan»

2022 жылғы ақпанда Ұлттық банк пен Қазақстан Республи-
касының Үкіметі қазақстандықтардың банктік салымдарына 
теңгемен 10% көлемінде сыйақы төленетінін хабарлады. Ол 
үшін депозиттердегі жинақтарды бір жыл бойы ұстап тұру қажет 
болды. Наурыз айында банк салымшылары мемлекет уәде еткен 
сыйақыны күткен еді. Уәделі сәті келіп, депозит иелері есепшо-
тына небәрі 100 теңге түскенін көргенде не дерін білмей абдырап 
та қалған. «Байыдық деген осы екен ғой» десті олар таңданысын 
жасырмай. Салымшылар аузының салымы неге жоқ? Әлде банк 
біткен уәде еткен мемлекет сыйақысы «ұстағанның қолында, ті-
стегеннің аузында» кетті ме екен?..

Жаңа жұмыс орнын ашуда ин-
вестиция ауадай қажет. Мемлекет 
басшысы кемінде 150 млрд. АҚШ 
доллары көлемінде инвестиция тар-
туды тапсырды. 

Президент тапсырмасына сәй-
кес, Инвестициялық штабтың оты-
рысында Премьер-Министр Әлихан 
Смайылов биыл Үкімет алдында 
экономикаға 24,4 млрд. АҚШ дол-
лары сомасында инвестиция тарту 
міндеті тұрғанын мәлімдеді. Ол 
үшін Үкімет тарапынан барлық қа-
жетті жағдай жасалғанын атап өтті.

Отырыста Ұлттық экономика 
вице-министрі Ілияс Өсеров был-
тыр негізгі капиталға салынған 
инвестиция көлемі 15,1 трлн. тең-
гені құрағанын айтты. Бұл – 2021 
жылмен салыстырғанда 7,9 пайызға 
артық көрсеткіш. Мұнда жылжы-
майтын мүлік бойынша жасалатын 
операциялар, тау-кен өнеркәсібі, 
ауыл шаруашылығы, көлік және 
қоймада сақтау сияқты салаларда 
өсім тіркелді. 

Көп қаржы салған елдер тізімі-
не Нидерланды, АҚШ, Швейцария, 
Бельгия, Ресей, Оңтүстік Корея, 
Қытай, Франция, Ұлыбритания 
және Түркия енді. Бұл елдердің 
Қарағанды облысында ашылған за-
уыт-фабрикаларда да үлесі айтар-
лықтай. 

Былтыр ашылған кәсіпорындар 
Саран индустриялық аймағы мен 
«Сарыарқа» арнайы экономикалық 
аймағында орын тепкен. Себебі, 
мұнда қолайлы экономикалық кли-
матпен қатар, өндіріс тұрғызуға қа-

Жаңа жобалар 
жұмыссыздықты жояды

Нұрқанат ҚАНАПИЯ,
«Ortalyq Qazaqstan»

Былтырғы жылдың ІV тоқсанында Қазақстандағы жұмыссыздық деңгейі 4,8 пайызды көрсетті. 
Яғни, Ұлттық статистика бюросының мәліметінше, 456,1 мың адам – жұмыссыз мәртебесіне ресми ие. 
Президент Қасым-Жомарт Тоқаев сайлау алды кампаниясында жұмыссыздықпен күресті күшейтуді 
басты міндеттердің қатарында атады. «Экономиканың барлық саласында тұрақты жұ мыс орындары 
ашылады. Барлық өңірді ке шенді дамытуға ерекше назар аударылады», – деді. 

Билік жұмыс орындарын құруда жаңа жобаларға арқа сүйеп отыр. Инвестор шақыру ісі ширады. 
Мәселен, былтыр бір ғана Қарағанды облысында 12 жоба жемісін берді. Құйылған қаржы – 259,2 млрд. 
теңге. Биылғы жоспар да ауқымды...

жетті инфрақұрылым түгел тұр.
Бес жобаға шетелдік компани-

ялар қаржы салды. Бұлардың қата-
рында Түркия, Иран, Ресей, Швей-
цария инвесторлары бар. Облыстың 
өнеркәсіп, индустриялық-инно-
вациялық даму басқармасының 
мәліметінше, жобалар нәтижесінде 
1,8 адам жұмыспен қамтылуы тиіс. 
Айта кетейік, Қарағанды облысын-
да жұмыссыздық деңгейі өткен 
жылдың қорытындысында 4,3 пай-

ызды құрады. 
Жаңа кәсіпорындар туралы бір-

неше мәрте газет бетінде жаздық. 
Сондықтан, қайталап дәмін кетір-
мейік. Ал, биыл құны 163,8 млрд. 
теңге болатын 11 нысан іске қо-
сылмақ. Отандық компаниялар қа-
тысатын жобаларда Қытай мен Өз-
бекстан инвесторларының да үлесі 
қомақты. 

Нақтылап айтсақ, арнайы кокс 
зауыты жұмысын бастайды. Құны 

– 60 млрд. теңге. Жылдық қуаты – 
109 мың тонна. 261 адам жұмыспен 
қамтылады. 

Жел энергиясын өндіретін 
қондырғыларға қажет конусты 
мұнаралар жасау қолға алынады. 
Облыс әкімдігінің ақпаратына сүй-
енсек, құны 33,6 млрд. теңге бола-
тын кәсіпорын жылына 40 мұнара 
шығарады. 168 адам жұмысқа ор-
наласады. 

Өзбекстандық инвестордың 
күшімен тұрмыстық техника зауы-
ты жұмысын бастайды. Жоба 24,9 
млрд. теңгеге бағаланды. 

І сұрыпты әктас өндіретін за-
уытқа 20 млрд. теңге қаржы тар-

тылды. Сарыопан кен орнында 
тұрғызылуда. Жылына 300 мың 
тонна өнім беруге қауқарлы зауытта 
105 адам еңбек етпек. 

Қытай бизнесмендері өндіріске 
арналған жарылғыш заттар за-
уытын іске қоспақ. 9 млрд. теңге 
қаржы құйды. Жүз адамды ең-
бекпен қамтуы тиіс кәсіпорын бір 
жылда 40 мың тонна өнім береді. 

Отандық компания санитар-
лық-гигиеналық қағаз өнімдерін 

шығаруға кіріспек. 5,74 млрд. тең-
геге бағаланған жоба арқылы 100 
адам жұмысқа орналасады. 

«Қамқор» кен орнын игеруге 4,5 
млрд. теңге қаржы құйылды. Ин-

вестор бұл жерден жылына 1 млн. 
тонна кен мен 64 мың тонна концен-
трат алуға жоспар құруда. 

Сондай-ақ, полимер материал-
дардан сантехникалық бұйымдар 
зауыты, «Дирексил» коксы өндірісі, 
селенді шақпақтау цехы, қымбат 
металды шлакты өңдеу цехы іске 
қосылады. 

Аталған жобалар толық жү-
зеге асқанда бір мыңнан аса адам 
тұрақты табыс көзіне ие болады.

жетер-жетпес қаражат болғандықтан 
сыйақысы да 10 000 теңгені мөлшер-
леген. Тек ауқатты деген 64 400 жан-
ның салымы 10 млн-нан 20 млн-ға 
дейінгі соманы құраған.

Кейбір экономистер сыйақыны 
қазақстандықтар үшін игі бастама әрі  
жағымды бонус деп санайды. Ал, кей-
біреулері мемлекеттік ынталандыру іс 
жүзінде банктерді құтқару амалдары-
ның бір парасы ғана деп топшылауда. 

– Бұл шаралар легі мемлекет ха-
лықтың мүддесін қорғап отыр деген 
халықтың сенімін арттырады. Жаһан-
дағы жаппай белгісіздік жағдайында, 
инфляцияның күрт шарықтауы тұсын-
да, әрине бұл үрдіс оң фактор деуге 
негіз бар. Әлбетте, пайыздық мөлшері 
жоғары депозиттері бар тұлғалар үшін 
сыйақы кәдімгідей сезіледі, – деп 
мәлімдеді  Экономикалық зерттеулер 
институтының бас ғылыми қызмет-
кері Сара Алпысбаева журналист 

қоңырауына.
Қазақстан Республикасының 

Қаржы нарығын реттеу және дамыту 
агенттігінің төрағасы Мәдина Әбілқа-
сымова Қазақстанның қаржы жүй-
есінің тұрақтылығын қамтамасыз ету 
бағытында ілкімді шаралар қолға алы-
нып жатқанын мәлімдеді. 

– Қазіргі уақытта Қазақстанның 
қаржы жүйесіндегі жағдай тұрақты. 
Шоғырландырылған негізде екінші 

деңгейлі банктердің үздіксіз қыз-
метін қамтамасыз ету және банктік 
қызметтердің толық тізбесін көрсету 
үшін меншікті капиталы мен өтімділі-
гінің едәуір қоры бар. Банктердің са-
лымшылары үшін тәуекелдер жоқ. 
Активтер сапасын тәуелсіз бағалау 
нәтижелері бойынша реттеушілік ми-
нимумға қатысты капиталының жет-
кіліктілігінің асып кетуі түзетулерді 
ескергенде 70 пайызды құрайды, – 
деді агенттік төрағасы.

Оның айтуынша, агенттік 
банктердің тауар және қаржы на-
рықтарында әлеуметтік күйзелістерге 
орнықтылығын анықтау үшін жүйелі 
деңгейде жұмыс жүргізуде.

Осы жылдың 30 наурызына дейін 
активтердің сапасын тәуелсіз бағалау 
нәтижелері бойынша банктерді түзе-

ту іс-қимыл жоспарлары қабылдана-
ды. Бұл ретте өзгерген экономикалық 
жағдайларды ескере отырып, 2020 
жылдың 1 қазанына дейін провизия-
ларды есептеу тәсілдерін күшейтетін 
бірқатар реттеу шарасын енгізу кейін-
ге қалдырылады.

Ал, тәуелсіз сарапшы Арман Бей-
сембаев 2022 жылғы ақшаның құнсы-
здану үдерісін банктер сүйіншілеген 
өтемақы іс жүзінде өтемеді деп қын-

жылыс білдіреді. Бұл тек халықтың 
қаржылық операторлардан біржола 
көңілі қалмас үшін жасалып жатқан 
«жұбату» амалы деп тәпсірлейді 
қаржы сарапшысы. Айналып келген-
де, бұл ұлттық валютаның құлдыра-
уынан да «ілдебайла» қарсы әрекет. 
Бұндай амалға жүгінген Қазақстан 
әлемде жалғыз мемлекет емес. Уағын-
да экономикалық ахуалын жақсартуға 
тырысқан барша мемлекет атаулы осы 
сынды экономикалық науқандарды 
іске асырған дейді білетіндер.

Сөз соңында қымбатты салымшы-
лар назарына сарапшылар ұсынған 
бірнеше кеңес келтіреміз: 

Жинақтарыңызды депозиттерге 
міндетті кепілдік беру жүйесіне қа-
тысатын банктерге ғана сеніңіз. Егер 
банктің күрделі проблемалары болса, 

ол салымшыға ақшаны қайтаруға ке-
пілдік береді.

Сіз қатарынан екі депозит аша 
аласыз: бірі – ұзақ мерзімді үлкен 
кірістілік үшін, ал екіншісі – қысыл-
таяң шақта ақшаны мерзімінен бұрын 
алу үшін.

Нарықтағы орташа бағамнан 
жоғары сыйақы ұсынатын банктерге 
бірден сеніп қажеті жоқ. Ондай ұсы-
ныстардан абай болыңыз.

«Орталық-Оңтүстік» көлік дәлізі еліміздегі логистика үшін маңызды жобалардың қатарында саналады. Көптен күткен «Қа-
рағанды-Балқаш» аралығындағы жол құрылысы аяқталуға жақын. 372 шақырымы ел игілігіне берілді. Көлік жүргізушілері тек, бес 
тұстан айналып өтуге мәжбүр. Бұл айналмалардың жалпы ұзындығы – 2 шақырым. Құрылыс биыл толық тәмамдалмақ. Сондай-ақ, 
Жезқазғанға қарай төрт жолақты жол құрылысы басталады. 

Жезқазған «жақындайды»

Облыстың жолаушылар көлігі және 
автомобиль жолдары басқармасының бас-
шысы Мақсұт Қожановтың айтуынша, «Қа-
рағанды-Қарқаралы» жолының 44 шақыры-
мы жөнделеді. Бүгінде мердігерлер белгілі: 
34 шақырымы – «Қарағанды жолдары» 
ЖШС-не, 10 шақырымы – «Райс кз» ЖШС-
не тиесілі.  

Кетеуі кеткен «Қарағанды-Жезқазған» 
автожолының да жағдайы биыл жақсарып 
қалмақ. Бүгінде жоба әзірленіп, мемлекеттік 
сараптамаға тапсырылды. Биылғы жоспарға 
Жаңаарқадан Қарағандыға қарай 40 шақы-
рым енген. Төрт жолақты жол тұрғызылмақ. 

Сонымен қатар, Ақтас кенті тұсынан 
өтетін теміржол үстінен автокөлік өткелін 
тұрғызу қарастырылуда. 

Былтыр облыс аумағында «Нұрлы Жол» 
бағдарламасы, «Ауыл – Ел бесігі» арнайы 
жобасы аясында және жергілікті бюджет-
терден бірлесіп қаржыландыру арқылы 
1374 шақырымға жуық жол жөнделді.

Биыл жергілікті жерлердегі жолдарды 
жөндеу іс-шарасы шеңберінде 734 шақы-
рым қамтылады. Оның ішінде, облыстық 
маңыздағы 317 шақырым жол бар. Төрт 
көпір мен ұзындығы 103 шақырым болатын 
алты учаскедегі реконструкция жұмыстары 
жалғасады. 195 шақырымдық 9 учаскеде ор-
таша жөндеу жүргізіледі.

«Қарағанды-Саран-Шахтинск» авто-
жолындағы күрделі жөндеу жалғасады. 
Биылғы жоспарға 19 шақырымы енгізілген. 

Абай ауданында ой-шұқыры көп 21 
шақырымдық «Жартас-Долинка» учаскесін-
дегі жаңғырту шаралары жалғасады. Шеру-
бай-Нұра өзенінің үстіндегі көпірді жөндеу 

басталады.      
Бұқар жырау ауданында «Новодолин-

ка-Шахан-Молодецкое» бағытындағы жол-
дың 17 шақырымын жөндеу жұмыстары 
аяқталады. «ДорСтрой LTD» ЖШС-нің 
міндетінде абаттандыру шаруасы қалды. 
Осы учаскеде екі көпірдің реконструкциясы 
жалғасады. Бұл көпірлер Нұра және Соқыр 
өзендері үстінде жатыр. 

«Осакаровка-Молодежное» жолының 16 
шақырымы жөнделеді. «Нұра-Осакаровка» 
аралығындағы жолдың 20 шақырымын ке-
лесі жылы тәмамдау жоспарда тұр. 

Нұра кентінен Шахтер ауылына баратын 
20 шақырымдық жол реконструкциясын 

аяқтау келесі жылдың еншісіне қалады. 
Бұдан бөлек, жалпы ұзындығы 195 

шақырымды құрайтын 12 учаске орташа 
жөндеуден өтеді. Олардың үшеуі өткен жыл-
дан ауысса, тоғыз жоба жаңадан түзілген. 

Облыста аудандық маңыздағы, елді ме-
кендер ішіндегі 417 шақырым жол жөнде-
леді. 

– Қарағанды қаласы бойынша 79 шақы-
рымға жөндеу жүргізу қарастырылған. Ор-
таша жөндеумен қаланың қосымша 50 кө-
шесі қамтылады. Мұндағы қашықтық – 72 
шақырым. Сондай-ақ, 20 шақырым жолды 
тегістеп, бейімдеу үшін қаржы бөлінді, – 
дейді Мақсұт Жолдыбайұлы. 

«Ауыл – Ел бесігі» жобасы төрт аудан-
да жүзеге асады. Жоба қолға алынған 2019 
жылдан бері облыста 278,8 шақырым жол 
жөнделді. Биыл жоба 22 ауылдағы 152 
шақырымды қамтиды. 

Жол-құрылыс маусымына 4 мыңның 
шамасында техника, 7 мыңнан астам еңбек 
күші қатысады деп күтілуде. 6,5 миллион 
тонна қиыршық тас, 195 мың тонна битум 
және 60 мың тонна цемент қажет. 

Құрылыс маусымына Жол активтерінің 
ұлттық сапа орталығының Қарағанды фили-
алы, авторлық және техникалық қадағалау 
қызметтері, зертханалар бақылау жүргізеді. 

Қарағандыда тұрғын үй салатын бірқатар құрылыс компаниялары «қара тізімге» 
ілікті. Яғни, облыс орталығындағы жаңбырдан кейінгі саңырауқұлақша қаптаған 
зәулім тұрғын үй кешендері заңсыз салынуда. Бұл туралы облыстық мемлекеттік 
сәулет-құрылыс бақылау басқармасының басшысы Сержан Аймақов мәлімдеді. Бұл 
ақпарат облыс әкімдігінің сайтында жарияланды. 

● ШЫМБАЙҒА БАТСА ДА, ШЫНДЫҚ

Құрылыс компанияларының 
«қара тізімі»

– Жалпы, біз салынып жатқан 60-қа 
жуық тұрғын үй нысандарын бақылауда 
ұстап отырмыз. Мониторинг барысын-
да хабарлау тәртібі бұзылған он тұрғын 
үй кешені анықталды. Заң бойынша әр-
бір құрылыс салушы бізге құрылыстың 
басталғаны туралы хабарлауы керек. Бұл 
онлайн, электрондық үкіметтің веб-порта-
лы арқылы жүзеге асырылады, – деп түсін-
дірді басқарма басшысы Сержан Аймақов. 
– Бар мәселе негізінен сараптама қорытын-
дысының болмауында. Яғни, олар авторлық 
және техникалық қадағалаусыз құрылыс 
жүргізуде. Үлескерлер үшін қауіп-қатерлер 
туындайды. Бірақ мораторийге байланы-
сты біз шағын кәсіпкерлік субъектілеріне 
тексеру жүргізе алмаймыз, – дей келе қа-
рағандылықтарды заңсыз салынып жатқан 
тұрғын үй кешендерінен пәтер сатып алуда 
сақ болуға шақырды.

Сондай-ақ, облыс орталығында жеті 

жаңа ғимарат бойынша жұмыстар сот 
шешімімен тоқтатылды, тағы үшеуі бой-
ынша материалдар қаралуда. Олардың 
барлығында жоба сараптамасы болмаған. 
Қазір үлескерлердің ақшасын тарта алмай-
тын құрылыс салушылардың «қара тізімі» 
жасалуда. Қала басындағы заңсыз салы-
нып жатқан құрылыс нысандары – «Хан» 
ТК (Мұқанов көшесі, 19/2 уч.), құрылыс 
салушы – «Satti Lux Stroy» ЖШС, «Ман-
хэттен» ТК (Тәттімбет көшесі, 10Б з/у), 
құрылыс салушы – «КапиталСтрой-XXI» 
ЖШС, «Al-Farabi» ТК (Мұқанов көше-
сі, 55/2), құрылыс салушы – «Turan Invest 
Development» ЖШС, «Томирис» ТК (067-
ші есептік орам, 502-ші құрылыс), құрылыс 
салушы – «Тұрғын үй қоры» ЖШС, 
«Баспана-3» ТК (Мұқанов көшесі, 43/4), 
құрылыс салушы – «СМК Group» ЖШС, 
«Central Park» ТК (Мұқанов көшесі, 9/3-
ші құрылыс), құрылыс салушы – «СМК 
Group» ЖШС, «Нұра» ТК (Мұқанов көше-
сі, 51,4 учаскесі), құрылыс салушы – «Satti 
Lux Stroy» ЖШС, КТҮ (Ержанов көшесі, 
63/2), құрылыс салушы – «Revival alliance» 

ЖШС, КТҮ (Рысқұлов көшесі, 5/3), 
құрылыс салушы – С.А.Есенбаев, ТК (Уни-
верситет көшесі, 28/19), құрылыс салушы – 
«Sadu group» ЖШС.

Заңсыз салынып жатқан тоғыз қабатты 
тұрғын үй кешендері алдағы уақытта қа-
былдау актілерін ала алмайды. Әрі үйлерді 
бұзу туралы сот ісін бастауға да мүмкіндік 
бар. 

– Бұдан басқа, заңда ӘҚБтК-нің 320-
бабы бойынша үлескерлерді заңсыз тартқа-
ны үшін жауапкершілік көзделген. Әлеу-
меттік желілердегі жарнама бойынша біз 
материалдарды сотқа беру үшін құқық 
бұзушыларды анықтаймыз. Мәселен, 2022 
жылы «OPTIMAL BUILD COMPANY» 
ЖШС «Третий оптимальный» ТК (Ма-
мыраев ш/а, 6/3 құрылысы) бойынша, 
«ProfInvest» ЖШС «Zaman 2» ТК (Бөкетов 
к-сі, 60а) бойынша әкімшілік жауапкер-
шілікке тартылды. Бүгінгі таңда «Манхэт-
тен» ТК бойынша «КапиталСтрой-XXI» 
ЖШС (Тәттімбет көшесі, 10Б з/у), «Аспан» 
ТК бойынша «SAPA CITY» ЖШС (Карбы-
шев көшесі, 5/3) қатысты хаттамалар жа-
салды. Бұл жұмысты жалғастырамыз, – деді 
Сержан Аймақов.

Сонымен қатар, құрылыс салушылар ҚР 
ӘҚБтК-нің 314, 316, 321 және 463-баптары 
бойынша әкімшілік жауапкершілікке тар-
тылып, «қара тізімге» енген әрбір компания 
жарияланатын болады. 

«Жер сағаты» жаһандық экологиялық акциясының қатысушылары қор-
шаған орта мәселелеріне, климаттың өзгеруіне, сирек кездесетін өсімдіктер мен 
жануарлар түрлерінің жойылуына назар аудара отырып, кешкілік жарық пен 
электр қуатын бір сағатқа өшіреді. Бұл акция Қарағанды экомұражайында сенбі 
күні өтті.

● ЭКОЛОГИЯ

Қоршаған ортаны 
қорғау жолында

Облыстық экологиялық музей 
қызметкерлері келген қонақтарға 
арнайы бағдарламалық шаралар ұй-
ымдастырды. Акцияға қатысушылар 
мұнда жарықпен сурет салу, ше-
берлік сыныптары, үстел үстіндегі 
экологиялық ойындар, көлеңкелер 
экотеатр және музыкалық концерт-

ке куәгер болды.  Кеш барысында 
«TribalPro» бишілері мен  өнерпаздар 
Вадим Ким, Роман Тен  және Стас 
Огородников өнер көрсетті.

Сонымен қатар, «Жер сағаты» 
науқанына арналған кездесу бары-
сында көрермендерге «Қазақмыс» 
корпорациясы» ЖШС тапсырысы 
бойынша түсірілген «Ғаламшарды 
қоқыстан құтқарудың 10 тәсілі» бей-
несюжеті көрсетілді.

Қазақстанда қанша қоқыс поли-
гоны бар? Қоқыс атаулы қанша жыл-
да жерге сіңіп жоқ болады? Әдетте 
қоқыс жәшігіне қандай қалдықтар-
ды тастауға болмайды? Қазақстанда 
зиянды қалдықтар қалай өңделеді? 
Әрбір қазақстандық ғаламдағы 
қоқыс мөлшерін азайту үшін не істей 

алады? Осы және өзге де сауалдарға 
тұшымды жауап та, экологиялық сауап 
деңгейін арттыруға, өскелең ұрпақты 
қоқысты азайту және қайта өңдеу сала-
сындағы мемлекеттік саясатты іске асы-
ру жөніндегі толымды дәйек пен дерек-
тер арнаулы бейнероликте қамтылған.

Естеріңізге сала кетейік, «ЭкоОбраз» 
атты экологиялық білім беру орталығы 
облыстық экомұражай және эколог Да-
мир Каримовпен бірлесіп,  2011 жылдан 

бері «Жер сағатын» өткізіп келеді. Бұл 
әрдайым шығармашылық кеш фор-
матындағы шаралар легіне ұласып, 
онда әртүрлі жастағы адамдар шай 
ішіп, жаңалық алмасады. Мұнымен 
бірге, шеберлік сабақтарына, театр-
ландырылған қойылымдарға қатыса-
ды. Олардың көпшілігі бір-бірімен 
бұрыннан таныс, олар қоршаған орта-
ның, қаланың және жалпы елдің тағ-
дырына, қоршаған орта ахуалына мән 
береді.

Қазақстан Республикасы Экология 
және табиғи ресурстар министрлігінің 
қолдауымен Экологиялық реттеу және 
бақылау комитеті ұйытқы болған  ак-
ция облыстың барлық қала мен аудан-
дарын қамтыды. 

«Қазақстан Республикасын-
дағы жергілікті мемлекеттік басқа-
ру және өзін-өзі басқару туралы» 
Қазақстан Республикасы Заңының 
10-бабының негізінде 2023 жылғы 
30 наурызда сағат 10.00-де (Әлиха-
нов көшесі, 13, конференц-зал) VIII 
шақырылған Қарағанды облыстық 
мәслихатының бірінші сессиясы 
шақырылсын.

    Қ.Нүркенов, 
облыстық сайлау

 комиссиясының төрағасы                                                               

Қарағанды облыстық сайлау 
комиссиясының

ШЕШІМІ

Қарағанды қаласы       27 наурыз 2023 ж.

VIII шақырылған 
Қарағанды 
облыстық 

мәслихатының 
бірінші сессиясы 

туралы

ХАБАРЛАМА

Қарағанды облыстық мәслиха-
тының 2023 жылғы 30 наурыздағы 
бірінші сессиясының қарауына ке-
лесі мәселелер енгізіледі:

1) 2023 жылғы 19 наурызда өт-
кен облыстық мәслихат депутатта-
рын сайлау қорытындылары туралы.

2) Ұйымдастыру мәселелері.

        Облыстық сайлау 
комиссиясы

Зайырлы қоғамның құн-
дылығына сенім, ар-ұждан, 
ой бостандығы жатады. Қазақ 
халқының кемеңгер ойшылы 
Ш.Құдайбердіұлының «Жай-
нар көңіл, қайнар өмір, ар ілім 
оқылса!..» – деген өлеңіндегідей, 
зайырлы ұстанымдар жоғарғы 
адамгершілік пен руханиятқа не-
гізделеді.

Зайырлылықты халықтың 
көбісі «дінсіздік» ретінде түсі-
неді, осыны тағыда Шәкәрім 
Құдайбердіұлының өлең жолда-
рымен түсіндірсек: «Мейлі, кімге 
шоқынсын, Шын іздесе тәңірісін. 
Қиянатты жау білсін» – деген-
дей, зайырлы қоғам азаматтарды 
діннен арылтуға емес, әр адам-
ның дінге деген көзқарасын өз 
бетінше анықтауға және ешкімге 
сөзбен де, іспен де қиянат жаса-
мауға шақырады. «Таза ақылмен 
таппаған дін, Шын дін емес, жын-

дылық, Қармаланған бір соқыр-
сың, Өлген ой мен көз, құлақ», 
– деп Шәкәрім Құдайбердіұлы 
айтқандай кейбір азаматтарымыз 
діннің асыл құндылықтарын тап-
пай жалған діннен шыға алмай 
жүр. Шынымен, дәстүрлі діни 
құндылықтар мыңжылдықтар 
бойы қоғам мен адамдарды бірік-
тіріп, өмірдің мән-мағынасын 
ашып, адамдардың араларындағы 
қарым-қатынасты жандандыра-
тын энергетикалық әлеуетке ие. 
Осы әлеуетті күшті ашу үшін 
халық арасында тарихи-мәдени 
құндылықтар бойынша түсіндіру 
жұмыстарын тоқтатпау қажет!  

Ж.А.ТУСУПБЕКОВ,
Ә.Сағынов атындағы 

ҚарТУ аға оқытушысы
Қарағанды облысы діни 

бірлестіктерінің клубы

Зайырлы қоғамдағы діни 
құндылықтар

Зайырлылық қазіргі әлемдегі көпте-
ген елдердің құқықтық мемлекет ретінде 
қалыптасып, әрекет етуінің басты қағи-
даттарының бірі болып саналады. Қазіргі 
заман адамзат баласының ақыл-ойы мен 
пікірінің бәсекеге түскен уақыты болып 
отырғандығы барлығымызға мәлім. Еліміз 
Тәуелсіздігін жариялағаннан бастап, өзін 
демократиялық, зайырлы, құқықтық мем-
лекет ретінде қалыптастырды.   Кең-бай-
тақ еліміз қазіргі таңда күллі әлемге өзінің 
дінаралық келісім мен ұлтаралық тату-
лықтың алтын ордасы екендігін дәлелдеп  
отыр. Бұл орайда сан ғасырлар бойы түрлі 
этностар мен діни нанымдардың рухани 
мұрасымен кемелденген, өз бойына толе-
ранттылық қасиеттерді қалыптастырған 
Қазақстанның біртұтас халқының бірлігі 
жарасқан бүгінгі өмірі әлемге үлгі  бола 
алды. 

Қазақстан қоғамының зайырлы ұста-
нымы Отанымыздың барша азаматтары-
на наным-сенімдердің сан алуандығына 
қарамастан, бірге өмір сүруіне мүмкіндік 
туғызады. Бұл мемлекетіміздің ұстанған 
саясатының қоғамдағы келісімге, өзара 
түсіністікке, сыйластыққа, бірлікті сақта-
уға бағытталғанының көрінісі.

Зайырлы Қазақстан өз азаматтарын 
өзге елдердің тұрмыс-тіршіліктерімен, 
мәдениетімен, сол елдердің салт-дәстүр-

лерімен жақын танысуға барынша мүм-
кіндік туғызып келеді. Бұл – жастардың 
сапалы білім алуына, өз мақсаттарын 
жүзеге асыруына мүмкіндік жасайтын, 
адам құқықтарының сақталуын, қоғамның 
үздіксіз дамуын көздейтін зайырлы мемле-
кетіміздің ұстанымы.

Бұл дегеніміз ата-бабаларымыз ақ 
найзаның ұшымен, ақ білектің күшімен 
қорғап,  ұрпағына аманат еткен жеңістің 
жемісі деп ойлаймын.

Бүгінгі сананың дамып, надандықты 
білім мен ғылым жетістіктері жоя бастаған 
өркениет заманында жастарымыздың де-
структивті діни ағымдардың ықпалына 
түсуіне жол бермеу біздің басты мақса-
тымыз.  Зайырлы мемлекетімізде дін мен 
қоғам арақатынасын, діни құндылықтар-
дың қоғамдық өмір мен санадағы орнын 
зерделеу әрқашан да өзекті болмақ.

Рухани байлық бар жерде елдің бірлігі 
де нығая түседі. Ал ел бірлігі мықты болса, 
онда мемлекет те мықты және  оның іргесі  
берік болады.

Айгуль Алибаевна КАБАКОВА,
Осакаров ауданының ішкі саясат 

бөлімінің бас маманы
Қарағанды облысы діни 

бірлестіктерінің клубы 

Конфессияаралық келісім-
қоғам дамуының стратегиясы

R

R

Еліміздегі мүгедек жандардың саны 700 мыңнан асады. Яғни, жал-
пы халықтың 3%. Бұл ресми тіркелгендері. Тізімге енбей қалғандары 
қаншама. Оларды қолдау, қорғау мемлекеттік саясаттың басым бағыт-
тары. Осы орайда, Мемлекет басшысы Қасым-Жомарт Тоқаев «Келесі 
маңызды мәселе – мүмкіндігі шектеулі адамдарға барынша қолайлы 
жағдай жасау. Ең алдымен, барлық санаттағы мүгедектікті анықтау 
рәсімдерін түбегейлі жеңілдету керек. Қазір күтімге мұқтаж адамдар-
дың өзіне тиесілі әлеуметтік қызметтерді пайдалануы өте қиын», дей 
келе, мүгедектігі бар адамдардың өмір сүру сапасын жақсарту жайлы 
заңға қол қойды. «Ерекше күтімді қажет ететін жандарға жан-жақты 
қолдау көрсетудің аса маңыздылығын» назарға ала отырып ашылған 
Қарағанды қаласындағы  «Ten Qogam» әлеуметтік бейімдеу орталығы 
ауқымды іс-шараларды жүзеге асыруда. 

«Ten Qogam» – 
тең мүмкіндікке жол

Мүгедектігі бар адамдарды әле-
уметтік бейімдеу орталығы қалалық 
жұмыспен қамту және әлеуметтік 
бағдарламалар бөлімінің тапсы-
рысымен Qamqor plus мүгедектер 
қоғамдық бірлестігінің бастама-
сымен ашылған. 

Тегін әлеуметтік, психологи-
ялық, заңгерлік, жұмысқа орнала-
стыру, кәсіпке баулу, порталдармен 
жұмыс жасауға үйретеді. Ерекше 
қажеттілігі бар адамдарға зор қолдау 
көрсетіп отырған орталықта үйірме 
де бар. Ұдайы тренингтер, семи-
нарлар, вебинарлар, экскурсиялар 
өткізіліп тұрады. Мүмкіндігі шек-
теулі жандарға 12 маман еш кедер-
гісіз қызмет көрсетіп, қажетті кеңес 
беруде. Орталықтың жылына 300-ге 
дейін мүгедектігі бар адамдарды қа-
былдауға мүмкіндігі бар. Орталық 
халықаралық стандарттарға сай, 
ішкі-сыртқы дизайнан бөлек, бұл 
жердегі әр құрылымның ерекшелігі 
– ішіндегі құрал жабдықтарда мүм-
кіндігі шектеулі жандарға лайықтап 
жасалған. Әрі  орталықта өзіне-өзі 
қызмет көрсету аймағы бар. Қы-
зметкерлер онлайн және офлайн 
форматта да көмек көрсетуге дайын. 

– Бүгінде Қарағандыда 25 
мыңнан астам мүгедек адам тұра-
ды. Біздің жобаның басты мақсаты 
– оларды әлеуметтік қамсыздан-
дыру, жұмыспен қамту мәселелері 
бойынша ақпараттандыру және 
кеңес беру. Біз әлеуметтік бейім-

Сағыныш ӘБІЛ,
«Ortalyq Qazaqstan»

делуге, Мемлекеттік қызметтерді 
алу үшін құжаттарды ресімдеуге, 
оңалтудың техникалық құралдарын 
таңдауға көмектесеміз. Біз әлеумет-
тік қызметтер порталы жұмысының 
қыр-сырын түсіндіре аламыз. Біздің 
орталықта заңгер мен психологта 
кеңес береді, – дейді орталық бас-
шысы Аслан Қабегенов.

Мүмкіндігі шектеулі жандар 
кез келген қоғамда бар. Кемтарын 
кемсітпеу мемлекеттің міндеті. 
Осы  орайда, қалалық жұмыспен 
қамту және әлеуметтік бағдарла-

малар бөлімі әлеуметтік тапсырыс 
аясында «Qamqor plus»  мүгедек-
тер қоғамдық бірлестігімен 64500,0 
мың теңгеге шарт жасасады. Ор-
талық атқарған жұмысы туралы 
барлық есепті ай сайын жұмыспен 
қамту және әлеуметтік бағдарлама-
лар бөліміне тапсырып отырады. 

– Орталыққа әртүрлі сұрақтар-
мен келушілер қатары көп. Басым 
бөлігі психологиялық көмек сұрап 
келеді. Дәл осы көмек түрін мүге-
дек адамы бар отбасы мүшелері де 

қажет етеді. Келген адамдарға біздің 
басты мақсатымыз – мүгедектігі бар 
адамдарды әлеуметтік бейімдеу әрі 
ақпараттандыру екендігін айтумен 
келеміз. Орталық ашылған жарты 
жылдың ішінде 300-ден астам адам-
ды қабылдады, – дейді орталық бас-
шысы. 

Бүгінде облыста 55 мыңнан 
астам мүгедек бар. 25 096-сі қала 
басында, оның 3043 – І топ, 10536 
– ІІ топ, 9036 – ІІІ топ және 2481 – 
бала бар. 

– Бұл орталық туралы таныста-

рымнан естідім. Мүгедек жанға қан-
дай көмек көрсетсе де артық емес. 
Оларда қоғамның белді мүшесі. Бір 
өкініштісі, бұндай орталықтар об-
лыс орталығынан шалғайда жатқан 
елдімекендерде ашылса жақсы бо-
лар еді. Менің ержеткен балам бар. 
Туғанынан сал. Өздігінен жүре 
алмайды. Ауылды жерде тұрған-
дықтан ешқайда апаруға мүмкіндік 

бола бермейді. Тек бір алданышы 
кітап оқу, – дейді қарқаралылық Ға-
зиза Оспанова есімді ана. 

Дене мүшедегі кемшілік, адам-
ның рухани өсіп-өнуіне ешқандай 
кедергі емес. Мүгедек жандарды 
мүсіркеп, оның әмиянына тиын-те-
бен тастамай, тұрақты жұмыспен 
қамтуға ықпал ету маңызды. Осын-
дай бағытта жұмыс істеп отырған 
орталық мүмкіндігі шектеулі жан-
дардың мүмкіндігін кеңейтіп, әр 
күнінің шуақты болуына үлес қосу-
да.

20-25 наурыз аралығында Шымкент қаласында жаратылыста-
ну-математика бағытындағы жалпы білім беретін пәндер бойынша 
9-11 (12) сынып оқушыларына арналған республикалық олимпиада 
өтіп, Қарағанды облысынан қатысқан команда ІІІ орын иеленіп қайт-
ты.  Оқушылар ел қоржынына 2 алтын, 5 күміс, 12 қола медаль салды. 

Екі алтын, бес күміс
● БӘРЕКЕЛДІ!

Дәстүрге айналған зияткерлік 
сайыста оқушылар физика, матема-
тика, химия, география, информати-
ка, биология пәндерінен бақ сына-
сты. 

Физика пәнінен бақ сынасқан 
Н.Нұрмақов атындағы маманданды-
рылған мектеп лицей-интернатының 
9-сынып оқушысы Нұргүл Егенбер-
генова мен математика пәнінен №1 
БИЛ-дің 9-сынып оқушысы Жана-
рыс Тендіков І орынға  ие болды. 

Олимпиадада ІІ орын инфор-

Гүлнұр СЕРІКЖАНҚЫЗЫ,
«Ortalyq Qazaqstan»

(Соңы. Басы 1-бетте).

Тәрбиешілер баланы жуындырмақ болып, оны 
қараусыз қалдырған. Ыстық судың кранын ашып 
жібергеннен, баланың қос табаны күйіп қалған. Сал-
дарынан 2-3-ші дәрежелі термиялық күйік шалып, 
денесінің 4%-ы зақымданыпты. Қазір бұл жағдай-
ға байланысты қылмыстық іс қозғалған. Ал, білім 
басқармасы бұл мектепке дейінгі мекеменің ведом-
ство балансында еместігін айтқан болатын. 

Жуық арада облыстың білім басқармасы әлеумет-
тік желідегі ресми парақшасында осы жайтқа бай-
ланысты ата-аналарға мектепке дейінгі ұйымдарды 
таңдағанда мұқият болуды ескертті. 

– Бүгінгі таңда облыста өз қызметін рұқсат құ-
жаттарынсыз жүзеге асырып жүрген, яғни, «көлең-
келі балабақшалар» атанған жекеменшік мектепке 
дейінгі мекемелер жұмыс істейді. Ата-аналар оларды 
әлеуметтік желілердегі жарнама арқылы табады және 
заңды мәртебесіне қызығушылық танытпай, балала-
рын сол жерге орналастырады. Әрине, бұл – көбінесе 
мәжбүрлі шара. Өйткені мұндай жерлерде қызмет-
тердің құны төмен. Алайда, жақында Қарағанды 
қаласының жекеменшік балабақшасында баланың 
күйіп қалуы – осындай таңдаудың салдарынан болып 
отыр. Осы факті бойынша қылмыстық іс қозғалды. 
Ата-аналарды мектепке дейінгі ұйымды таңдаған 
кезде өте мұқият болуға шақырамыз! Балаларыңыз-
ды сеніп тапсырған мекемені білулеріңіз керек және 
мәселелер туындаған жағдайда сұраныс заң жүзінде 
болатынына сенімді болуларыңыз қажет, – делінген 
жазбада.

Мұндай оқиғаларды тізе берсе, табыла береді. 
Бұл енді жекеменшік балабақша дерсіз. Ал, күні 
кеше Балқаш қаласындағы мемлекеттік «Ертөстік» 
балабақшасында болған оқиға камераға түсіп қалып, 
видеосы тез тарап кетті. Оны көрген адамның төбе 
шашы тік тұрып, тәрбиеші атаулыдан жерітеді. Ви-
деодан белгілі, балабақшада балаларды жәбірлеген 
тәрбиеші бейнебақылауды да елемегені көрініп тұр. 
Ал, кейбір тұстарда тәрбиеші баланы бейнебақы-
лау жоқ жерге (әжетханаға) апарып, одан баланың 
жылап шыққанын көруге болады. Қарағанды облы-
стық полиция департаментінің хабарлауынша, бұл 
оқиғаға қатысты қылмыстық іс қозғалған. Аталған 
іс – Балқаш қаласының полиция бөлімі басшылығы-
ның бақылауында. Ал, облыстың білім басқармасы 
«Ертөстік» балабақшасының қызметіне тексеру жүр-
гізілетінін, қызметтік тергеу нәтижелері бойынша 
кінәлі тұлғалар қолданыстағы заңнама шеңберінде 
жауапкершілікке тартылатынын мәлімдеді. 

– Баламды балабақшаға берсем бе деп отырмын. 
Жасы 3-ке енді толады. Бірақ, әлеуметтік желіден ба-
лабақшадағы небір сұмдықтарды көргеннен, жүрек 
шайлығып қалады екен. Бейнебақылау орнатылғаны-
на қарамастан, тәрбиешілер балаға ойына келгенін 
істейді. Жас ана болған соң, қорқынышымыз басым, 
– дейді қала тұрғыны Айнұр Жақсыгелді. 

Иә, қауіп деген аяқ астында. Балабақшада баланы 
қараусыз қалдырғаны я қауіптің қолдан жасалғаны – 
ата-ана үшін ең сорақы нәрсе. Қауіпсіздікті күшейтіп 
қана қоймай, тәрбиешілердің біліктілігі мен жауап-
кершілігіне де назар аударған жөн.

Балабақша: 
аманатқа қиянат қайдан?

матика пәнінен Н.Нұрмақов атын-
дағы ММЛИ-дің 9-сынып оқушысы 
Әлішер Қазтаев пен осы мектептің 
11-сынып оқушысы Рамазан Перде-
байға, физика пәнінен №1 БИЛ-дің 
9-сынып оқушысы Әліби Ақберді, 
география пәнінен Н.Нұрмақов 
атындағы ММЛИ-дің 9-сынып 

оқушысы Ерали Қалыш пен №2 ли-
цейдің 10-сынып оқушысы Алан Бо-
дуковке берілді. 

– Зияткерлік сайыс наурыз ме-
рекесімен тұспа-тұс келді. Қолай-
сыз жағдайлар болғанымен, біздің 
оқушылар ештеңеге қарамастан, 
жоғары нәтиже көрсете білді. Н.Нұр-
мақов мектебінен республикалық 
олимпиадаға барған сегіз оқушы-
ның алтауы жүлдемен оралды. Сай-
ыста 11-сынып оқушысы Рамазан 
Пердебай білім грантын ұтты. Бұл 
– біріншісі емес. Ол бұған дейінгі 
олимпиадаларда да білім грантына 
қол жеткізген болатын. Рамазан – Қа-

зақстандағы ең үздік оқушылардың 
қатарында. Іріктелген үздік оқушы-
лар алда болатын әлемдік бәсекеде 
Қазақстанның атынан бақ сынай-
тын болады, – дейді Н.Нұрмақов 
атындағы ММЛИ-дің информатика 
пәнінің мұғалімі Айдар Сейілханов. 

Ал ІІІ орынға қол жеткізіп, қола 

медаль алғандар қатарында химия, 
информатика, биология, география 
пәндерінен бақ сынаған №1 БИЛ 
оқушылары көп. БИЛ-дің қыздар 
және ұлдар мектебінен 8 оқушы жүл-
де алды. 

Одан бөлек, физика пәнінен Нұр-
мақов атындағы ММЛИ оқушысы 
Мадина Имашева, география пәні-
нен №32 мектеп оқушысы Констан-
тин Азвездопуло, биология пәнінен 
«Дарын» ММЛИ оқушысы Нұрділдә 
Темірхан да ІІІ орын еншіледі.

Информатика пәнінен Н.Нұр-
мақов атындағы мамандандырылған 
мектеп лицей-интернатының 9-сы-
нып оқушысы Абылай Жанұзақов 
арнайы грамотамен марапатталды.

Олимпиадада білімімен көз-
ге түсіп, ерекше нәтиже көрсеткен 
оқушыларға білім гранты беріл-
ді. Н.Нұрмақов атындағы ММЛИ 
оқушысы Рамазан Пердебай Қа-

зақстан-Британ техникалық уни-
верситетінің, №32 мектеп оқушысы 
Константин Азвездопуло Торайғы-
ров атындағы Павлодар мемлекеттік 
университетінің, №1 БИЛ оқушысы 
Шыңғыс Қойшыбай Ы.Алтынсарин 
атындағы Арқалық педагогикалық 
институтының грантына ие болды.

● ШӘКӘРІМ ҚҰДАЙБЕРДІҰЛЫНЫҢ ТУҒАНЫНА – 165 ЖЫЛ 

Шәкәрім жөнінде Мұхтар Әуе-
зов «Абай ақындығының айналасы»  
мақаласында «Абайдың дәл тұсында, 
өз дәуірінде еңбек еткен» ақындар 
туралы айта келіп: «Мұндай ақын – 
төртеу – дейді. – Оның екеуі – Ақыл-
бай, Мағауия – Абайдың балалары... 
Қалған екеуі – Көкбай, Шәкәрім. 
Осы төрт ақын Абайдың нағыз толық 
мағынадағы шәкірттері, Абайдан ата-
лық, ағалық, ұстаздық тәрбие алудан 
басқа, оның өлең мен қара сөздерін 
оқушы әрі таратушы, бағалаушы, 
тұтынушы болудан басқа, бұлар Абай 
басшылығымен өз жанынан жыр да 
жазған... Абай оларға тақырып беріп, 
өлеңдерін сынайды, түзейді, қалай тү-
зеудің жолын айтады. Дәлін айтқанда, 
мыналар Абайдың ақын шәкірттері 
есепті де, Абай алды оларға жазушы-
ның мектебі сияқты болады» – деп 
жазды.

Азан шақырып қойған есімі – 
Шаһкерім. Қазақ арасында Шәкәрім 
аталып кеткен. Қазақ ақыл-ойының 
тарихында өз орны бар біртуар ақын, 
философ, тарихшы,  композитор. 
Сегіз қырлы, бір сырлы, жан-жақты 
өнер иесі.

Қажылыққа барып, ол жақта бір-
неше мемлекетті аралап, ілім-білім 
жинап қайтқан. Ол жақтың мәдени-
етін сынаған тұстары да бар. 

Шәкәрім өмірін парақтап оты-
рып, өмірінің соңында ақын елден 
жырақтап, оңаша елсізге кетіп, оқу, 
ойлау, жазумен болғаны жайлы де-
рекке қанық боламыз. Ол елсіздегі 
Саятқорада жалғыз жатып, өндіріп 
шығармашылықпен айналысқан. 
Күрделі сұрақтарға жауап іздеген.

2009 жылы «Abai.kz» порталына 
шыққан Думан Анаштың «Шәкәрім 
қажының Сәбит Мұқановқа жазған 
хаты» тақырыбындағы көлемді мақа-
ласында аталған хат толық берілген. 
Біз өзімізге керек тұсынан үзінді кел-
тірейік. 

«Қырықтан аса бергенiмде: Жан 
не? Дiн не? Барша ғалам қалай жа-
ралған? Адам жаратушы жағынан не 
өзiнiң, ар-ынсабы жағынан салынған 
мiндет бар ма? деген сияқты ылғи 
дене сезiмiмен сезiлмей iш жаққа, 

Жалғыздығы – 
ақынның жан жарасы

Жәлел ШАЛҚАР,
«Ortalyq Qazaqstan»

Адам өмірге жалғыз келеді, жалғыз кетеді. Ал, шығар-
машылық адамы іштей үнемі жалғыз. Олар жалғыздықтың 
шыңына шыққанда, яғни, нақ мәнін ұққанда ғана өздерін 
толғандырған күрделі сауалдарға жауап бергендей көрінеді. 
Мәселен, Жалаләддин Руми, Омар Хайям, Қожа Ахмет Ясауи 
сынды бабалар ізгілік жолында жалғыздықпен дос болды. Де-
геніне жетіп, өз биігінде қалды. Бұл жазбамызда Шәкәрім Құдай-
бердіұлының жалғыздығына үңіліп көрмекпіз.  

Мерейлі кеш басталмас бұрын, 
Н.Гоголь атындағы облыстық 
әмбебап ғылыми кітапхана мен 
М.Әуезов атындағы қалалық ор-
талық кітапхана студенттер үшін 
Шәкәрім Құдайбердіұлының өмірі 
мен шығармашылығына арналған 
еңбектерді, зерттеулерді кітап көр-
месіне қойды. 

– Шәкәрімнің «Адамдық бо-
рышың, халқыңа еңбек қыл» де-
ген сөзін басшылыққа алып, сту-
денттерді кітапхананың кітап 
қорымен таныстырып, ақын 
шығармашылығын насихаттауды 
мақсат еттік. Әр адамның жүре-
гінде Шәкәрім шығармаларының 
орны бар деп ойлаймын. Өйткені, 
ақын өлеңдері адамзатты ізгілік-
ке, адамгершілікке шақырады. 
Шәкәрім еңбектерінің зерттелме-
гендері қаншама. Әлі де болса біз 
білмеген қырлары, ашылмаған сыр-
лары өте көп. Келешек ұрпақ осы-
ны зерттейді деген сенім мол. Ал, 
кітапхана сол жолда алтын көпір 

Гүлнұр СЕРІКЖАНҚЫЗЫ,
«Ortalyq Qazaqstan»

Бұл кеш бұрынғы кештен өзгерек
Бұл кеш жүректің қылын шерткен, жан-дүниені тебіренткен, 

берері мол рухани кеш болды. Қарағандыдағы дәрігерлерді да-
ярлайтын қарашаңырақ руханият жаршылары мен жанашыр-
ларының басын қосып, қазақ әдебиетінің ұлы классигі Шәкәрім 
Құдайбердіұлының 165 жылдық мерейтойына арналған таным-
дық-сазды кеш өткізді. Елге белгілі өнер иелері мен болашақ дәрі-
герлер Шәкәрім өлеңдерін нақышына келтіре оқып, әнін әуелет-
ті, күй шертіп, көңіл серпілтті, сазды кештің шырайын ашты.

іспеттес. Алтын көпір арқылы ұлы 
тұлғалардың шығармаларын әрі 
қарай жалғастырса деген мақсатта 
келдік, – деді М.Әуезов атындағы  
қалалық орталық кітапхананың өл-
кетану бөлімінің меңгерушісі Айт-
күл Төлеуханова. 

Ауқымды шараға облыс әкімді-
гінің өкілдері, есімі елге танылған 
азаматтар, ғалымдар мен ақындар, 
Қарағанды қаласының профессор-
лық-оқытушылық құрамы, Қали 
Байжанов атындағы концерттік бір-
лестігімен, Шәкәрім атындағы гим-
назия өкілдері, облыстық, қалалық 
кітапхана ұжымы, ЮНЕСКО клу-
бының №1 балалар музыка мектебі, 
сонымен қоса поляк, кәріс, литва, 
әзірбайжан қоғамдық бірлестігінің 
басшылары және ардагер журнали-
стер қатысты. 

Қарағанды медицина универ-
ситетіндегі Тілдерді дамыту орта-
лығының басшысы Марина Әбіл-
жанқызы мұндай шараны өткізудің 
мәні – жастардың бойында отан-
сүйгіштік қасиетін қалыптастырып, 
еліне, жеріне деген шексіз махаббат, 
соның негізінде ұлыларымызды 
ұлықтап, кешегі тарих пен бүгінгі 

●  ӘДЕБИ КЕШ

әдетiне, дiнiне, танығанына, құмары-
на бұрылмай ойлайтын нүктесi – таза 
ақылмен ғана бiлетiн iстер туралы: 
дiн, ғылым – ғалым ойшыл философ-
тардың бұл туралы жазған кiтап, ай-
тқан сөздерiн өзiмше сынға алып, 
дұрыс алып терiс тастанып шығарған 
қорытындыларымен мен: пәлен пай-
ғамбар, түлен философ, профессор 
айтты дегенге тоқтап қалмаймын. Өз 
ақылым қабыл алмағанды кiм айт-
са да терiс көрем. Бiрақ, ақыл қабыл 
аларлық дәлел айтса, ол кiм болса 
да бас ұрам. Мақтанып кеттiң дейдi 
– мақтан емес, iздегенiм тәмам адам 
пайдасы болғандықтан, ақылым ай-
тқан ақиқатты айтпай тұра алмайым. 
Ерiксiзбiн» деп аяқтап, «Мұтылған. 
(Шәкәрiм Құдайбердiұлы) 1931 жыл» 
деп қол қойыпты. 

Мұндағы «Мұтылған» деуі «Ұмы-
тылған» деген мағына береді және 
өз атын атауды жөн көрмеген. Оның 
үстіне, хаттың жазылған уақыты қазақ 
халқының басына қара бұлт үйірген 
жалаңдап тұрған жылдар ғой. Біздің-
ше, хатта ғұлама өзі жазып көрсет-
кеніндей, өмірді толық түсініп, сол біл-
ген-түйгенін еліне, кейінгі ұрпағына 
мұра етуді мақсат тұтты. Заман болса 
анау құбылып тұр. Өмір өтіп барады. 
Бәрі жалған. Өмірдің жалғандығын 
жан-тәнімен түйсінген қалам иелері 

ғана қоғамнан алшақтап, өмірін тұтас 
жазу-сызуға, ғылым-білімге арнай-
ды. Шәкәрім – солардың бірегейі деп 
білеміз.

Шәкәрім ауқатты әулеттен бол-
са да, өмірінің соңында тұрмыс 
тапшылығын да тартқан сыңайлы. Осы 
тұста мына бір дерекке тоқталайық.

«Жергiлiктi ГПУ органдары-
ның аудандық бөлiмшесi Шәкәрiмдi 
кәдiмгiдей бақылауға алған. Ешқай-
да кетпеуге, келiп есеп берiп тұруға 
мiндеттеген. Соңына түсiп алғаннан 
кейiн Шәкәрiм елсiздегi Саятқораға, 
оңашалыққа кетедi. Жазған-сыз-
ғандарын қайта қарап, өңдеп-түзеп 
дегендей, өзiмен-өзi таза шығар-
машылық жұмысына ден қояды. 
Бiрақ, бәрiбiр Шәкәрiмге маза бер-
мейдi. ГПУ адамдары кiсi жiберiп 
отырады, соңына адамдар салып қо-
яды. Қайта-қайта сұрауға шақырады. 
Осының бәрi Шәкәрiмдi қатты құла-
зытады. Осыдан кейiн Шәкәрiмнiң 
айналасындағы кейбiр адамдар оған 
Қытайға кету туралы ұсыныс жасай-
ды. Шәкәрiмнiң «қажы» деген аты 
бар, қажы бастап барса, ол жақта 
жақсы қарсы алады, жағдайымыз тү-
зеледi деп жанындағы адамдар оны 
елден кетуге көндiредi. Көнгеннен 
кейiн Қытайға кетуге жиналған са-
парында соңына қуғын түсiп, оққа 
ұшты. Шәкәрiмнiң қазасы туралы әң-
гiме осылай дейдi. 

Негiзi, Шәкәрiмнiң материал-
дық жағдайы қиын болды деуге кел-
мейдi. Ол да үлкен тектi тұқымның 
өкiлi болды. О кезде байлық мал, 
төрт түлiк едi. Жұрт алдындағы ма-
лын базарға саудалап, ақша қылып, 

күн көрген. Сондықтан, Шәкәрiмнiң 
жолын шектеу, жан-жақтан қысым 
жасау үлкен қиындыққа алып келдi» 
депті  шәкәрiмтанушы, филология 
ғылымдарының докторы, профессор 
Балтабай Әбдіғазиев жоғарыдағы 
хатқа пікір білдіре келіп.

Шәкәрім қажының өлеңдерін 
қарап отырып, Абайдың жырлар-
ымен ой үндестігін де байқаймыз. 
Жалғыздық жөнінде Абай да қалам 
тербеді. «Моласындай бақсының, 
жалғыз қалдым тап шыным» деген 
сөзі афоризмге айналған. Ендеше, 
Шәкәрімнің жан жалғыздығы хақын-
дағы жырына тоқталайық.

«Жапанда жалғыз жаттым 
елден безiп,

Жалықсам, аң қараймын тауды 
кезiп.

Оңашада жатқанды ұнатамын,
Елiмдi ел қылмасын ерте сезiп.
Жауға қатын, жақынға 

жалмауыздар
Жалықпай көк малтасын 

жүрсiн езiп».
Алты жол өлеңмен жалғыз-

дық деп аталатын ұғымның сырын 
ашып береді. Мұнда ақынның бір-
беткейлігі, шығармашылыққа адал-
дығы және елі мен жерін, халқын 
шынайы сүйетіндігі анық аңғары-
лады. Өмірдің, күйкі тірліктің мал-
тасын езіп жүретіндерден шаршаға-
нын, елінің жағдайы мүшкіл екенін 
сезіп, ауыр- ауыр ой кешкенін түсі-
неміз. 

Демек, Шәкәрім қажы кісі қо-
лынан оққа ұшса да, өзі ойлаған 
жалғыздықты сезіне отырып, біраз 
дүние тындырып кетті. Соңына қал-
дырған мол мұрасынан оның қазақ 
деп соққан жүрегінің лүпілін аңға-
ру қиын емес. Ұлт перзенті бола 
отырып, адамзаттық тақырыптарға 
барды. Адамгершілікті, адамдық 
пен адалдықты бірінші орынға қой-
ды. Қандай биікке жетсе де ғылым 
арқылы жетті...

болашақтың арасындағы үйлесімін 
табу екенін айтып өтті.

Университет студенттері, тіпті 
оқу ордасында білім алып жатқан 
үндістандық азаматтар да таным-
дық-сазды кеште Шәкәрім өлең-
дерін оқыды, «Еңлік-Кебек» пьеса-
сынан үзінді қойды, ән шырқады, 
күй тартты, ұлттық би биледі. Одан 

бөлек, танымдық-сазды кештің 3 
тілде өткенін айта кеткен жөн. 

Есімі елге белгілі дәстүрлі әнші 
Дәуренбек Әркенов Абай әндерін 
әуелетіп, кештің шырайын келтірді. 

Астана қаласынан арнайы кел-
ген Абай мен Шәкәрім мұрасын 
жаңа қырынан зерттеп, әдебиетта-

нуға, тарихқа елеулі үлес қосқан 
ғалым, философия ғылымдарының 
кандидаты, абайтанушы Шәкәрім 
шығармашылығын зерттеуші Асан 
Омаров Сарыарқаның кіндігінде-
гі Арқа жұртының Шәкәрім ме-
рейтойын республика көлемінде 
алғашқылардың бірі болып атап 
өтіп жатқанын айтып, мерейлі сәт-

тің куәсі болғанына ризашылығын 
білдірді. 

– Шәкәрім атамыз туралы мо-
нография да, көп мақала да жаз-
дым. Адамның рухани кемелдікке 
келген шыңы – әулиелік болса, 
Шәкәрім сол шыңға жеткен адам. 
Қазақ тарихында Ахмет Ясауиден, 

кейінгі екінші адам саналады. Яғни 
Шәкәрім рухани шыңға жеткен, 
әулиелікке келген, періште сипа-
тындағы адам. Абай шәкірттерінің 
ішіндегі ең көп жазғаны, ең көп 
жасағаны осы – Шәкәрім. Оның 
күрделі, шытырман оқиғаға толы 
өмірінен көп сериялы кино жаса-
уға болады. Шәкәрімді ширек ға-
сыр еске алған жоқпыз, тіпті толық 
жинағы шыққан жоқ. Жарқын бо-
лашақта Шәкәрімді ұлықтау дәуірі 
басталады деп ойлаймын, – деді 

ғалым.
Танымдық кешке Қарағанды-

дағы Шәкәрім атындағы гимназия 
ұжымы да арнайы шақырылды. 
Мектептің Шәкәрім атын иелен-
геніне көп бола қойған жоқ. Деген-
мен гимназия мұғалімі Наталья Жу-
равлева білім ордасында жасалып 

жатқан игі істермен таныстырып, 
наурыз айында «Шәкәрім өсиеті – 
адалдық айнасы» атты Шәкәрімнің 
165 жылдығына орай гимназия-
да облыстық құрылтай өтетінінен 
көпшілікті құлағдар етті. 

Шара соңында кешті өткізуге 
атсалысқандардың баршасына, қа-
тысушыларға Қарағанды медицина 
университетінің Алғыс хаты беріл-
ді. 

Танымдық-сазды кештің көрер-
мені болған Қазақстанның Құрмет-
ті журналисі Әли Тойжігіт алған 
әсерін баяндады. 

– Қазір ұлттық идеология ақсап 
қалды. Ұлт болып ұйысуда ұлттық 
рухты көтерудің маңызды екенін 
ел Президенті де айтқан болатын. 
Бүгін, міне, соның бір дәлелі бо-
ларлық, дәрігерлерді дайындайтын 
қарашаңырақ адамды рухани ау-
руынан айықтыратын әдемі, таным-
дық кеш ұйымдастырды. Жоғары 
деңгейде өткізгені үшін ұжымға 
рақмет айтамын. Өнерлеріне 
көңілім толды. 

Біз облыстық телеарнада 35 жыл 
«Руханият» хабарын дайындадық. 
Қарағанды медицина универси-
тетінің бір кездері ректоры болған 
медицина ғылымдарының докторы, 
профессор Мақаш Әлиакпаров 
салған Шәкәрімнің сериялы сурет-
тері туралы хабар дайындадық. Қазір 
зейнеткер журналист Гүлнар Бұхар-
баева ақын туралы хабар дайындаған 
болатын. Мақаш Тыныштықбайұлы-
ның Шәкәрімнің суреттерін салға-
нын ел біле бермейді. 

Біз мектеп кезінде Шәкәрімді 
білмедік, шығармаларын оқыған 
жоқпыз. Ал, қазір тәуелсіз елде 
Шәкәріммен табысқан сендер бақыт-
тысыңдар, – деді Әли Тойжігіт. 

Мағжан оқулары байқауы сал-
танатты түрде ашылды. Мерейлі 
шарада Е.Бөкетов атындағы Қа-
рағанды университеті қазақ әдебиеті 
кафедрасының профессоры, филоло-
гия ғылымдарының докторы Жандос 
Смағұлов, ҚР Білім беру ісінің Құр-
метті қызметкері Ғазиза Смағұлова, 
қалалық білім бөлімінің қазақ тілі мен 
әдебиет пәнінің әдіскері Айгүл Қадыр 
және гимназия директоры Абылай 
Жәлелов құттықтау сөз сөйледі. 

Ақынның жауһар поэзиясынан 
қуат алып, өсіп келе жатқан Мағжан 
гимназиясының жас буыны өнер көр-
сетіп, ақын өлеңдерін оқыды, күй тар-
тып, ән әуелетті.

«Мен жастарға сенемін!» атты қа-
лалық Мағжан оқулары байқауында 
оқушылар 4 бағыт бойынша бақ сына-
сты. Біріншісі «Өлең – менің Шолпа-
ным, Айым, Күнім» ақын шығармала-

●  БАЙҚАУ

Гүлнұр СЕРІКЖАНҚЫЗЫ,
«Ortalyq Qazaqstan»

Мағжан есімін 
ұлықтаған ұрпақ

Қазақ поэзиясының белді өкілі Мағжан Жұмабаевтың 130 
жылдық мерейтойына орай қалалық білім бөлімінің ұйымда-
стыруымен Қарағандыдағы М.Жұмабаев атындағы гимназия-
да «Мен жастарға сенемін!» атты байқау өтті. Мағжан оқулары 
байқауында төрт бағыт бойынша 70 оқушы бақ сынасып, өнер-
лерін паш етті.

рын жатқа оқыды. Одан кейінгі бағыт 
«Ақын да бір бала ғой айға ұмтылған» 
жас ақындар шығармашылығы, үшін-
ші бағыт «Мен жастарға сенемін!» 
тақырыбында «Q-talks» форматында 
өтті. Төртінші бағыт «Ол өлген жоқ 
төбемде күн болып тұр» деген ата-
умен оқушылар ақынның өмірі мен 
шығармашылығынан деректі фильм 
дайындады.

Қалалық байқауда өңірдің белгілі 
тұлғалары мен қала мектептерінің бе-
делді ұстаздары оқушылардың өнері 
мен шығармашылығына баға берді.

– Мағжан оқулары байқауында 
«Ақын да бір бала ғой айға ұмтылған» 

жас ақындар шығармашылығы бағы-
тында әділ қазы болдым. Байқауға 
өлең жазатын 18 бала қатысты. Бір 
қуантарлығы – өлең өлкесіне қадам 
басқан оқушылар қатары көбейіп ке-
леді. Әділ қазылар алқасымен байқа-
удың жүлдегерлерін анықтап, өлең 
жазатын өрендердің болашағына 
сәттілік тіледік, – деді №8 мектептің 
қазақ тілі мен әдебиеті пәні мұғалімі 
Қайрат Иманбеков.

Байқауға әр бағыт бойынша 
қатысқан оқушылар зеректік пен 
зерделілік танытып, бойындағы 
өнерлерін паш етті. «Өлең – менің 
Шолпаным, Айым, Күнім» ақын 
шығармаларын жатқа оқу бағытында 
бас жүлдені №61 мектептің 9-сынып 
оқушысы Алина Наурызбаева жеңіп 
алды. Екінші бағыт – «Ақын да бір 
бала ғой айға ұмтылған» жас ақын-
дар шығармашылығы бойынша Ә.Бө-
кейхан атындағы мектептің 10-сынып 
оқушысы Мақсат Жарылқасынов бас 
жүлде алса, «Мен жастарға сенемін!» 

тақырыбында «Q-talks» форматында 
жоба қорғаған №61 мектептің 10-сы-
нып оқушысы Сезім Саят жүлдегер 
атанды. Төртінші бағыт – «Ол өлген 
жоқ төбемде күн болып тұр» ақынның 
өмірі мен шығармашылығынан дерек-
ті фильм дайындаған Мағжан гимна-
зиясының 9-сынып оқушысы Бағдат 
Бақыт бас жүлде иеленді. Осылайша, 
жүлдегер оқушылар мектеп мерейін 
үстем етті.

Салтанатты шара соңында «Мен 
жастарға сенемін!» атты қалалық 
Мағжан оқулары байқауында жеңім-
паз атанған оқушыларға және қаты-
сушыларға марапат берілді.



ПОЭЗИЯПОЭЗИЯ66 28 НАУРЫЗ, 2023 ЖЫЛ     №34 (23 210)28 НАУРЫЗ, 2023 ЖЫЛ     №34 (23 210)

Уа, Ақсораң

Уа-ай, Ақсораң, 
Тұрсың ба етектегі елді елемей, 
Төбеңде – жұлдыз,      
                        төменде ұшқан құс қалып; 
Хан Тәңіріден қарасаң – төбедей, 
Мұхиттан қарасаң – 
мұзарт шыңыңды бұлт шалып!

Абылайды айтса сен-дағы іштен
                                                    тынарсың, 
Кеңесары – көзіндегі сораң-ды. 
Ақсұңқар құсың бұлтқа салған ұясын, 
Менің сойымның түп-төркіні содан-ды.

Кеудемде – Әсеттің әуені, 
Әлімсақтан Әлиханның шемені. 
Мені Алла алқады әуелі, 
Сонсоң, аруақ жебеді!

Ой туады ойдан соң, 
Жыр туады жырдан соң, 
Көк болмаса да көйлегім. 
Ақсораңның етегінде туған соң, 
Адамзатқа асқақ-асқақ сөйледім!

Алашымда – негізім. 
Шау тартатын шақ та жетіп, ой қашты. 
Ақсораңда тұрып айтқан лебізім, 
Атлантты аттап өтіп, 
Аллаға жетпей қоймас-ты.

Соқыр қыз

Махаббат-Ару – соқыр қыз. 
Сөндіре алмай соның кеп жаққан 
                                                      отын біз; 
Поэзия және Дон Жуанменен үшеуміз, 
Бір жерде шарап сіміріп, міне, отырмыз.

Дон Жуан сері – бал іздеп жүрген
                                                         арадай! 
Махаббат-Гүлдің құмары онсыз 
                                                       тарамай; 
Екі көзі мен есіл де дерті сонда боп, 
Мен жаққа, тіпті, қойған-ды, мүлде, 
                                                      қарамай!

Лапылдап кеткем, мен қайтіп енді 
                                                      сөнемін? 
Мәжүніндей – бәңгі, 
Клеопатрадай – көне едім! 
Ішіме сыймай, отырмын үнсіз 
                                                  мылқаудай, 
Сол соқыр қызға арнаған шерлі өлеңім...

«Әлемде біздей 
ел бар ма екен бір түрлі...»

Серік АҚСҰҢҚАРҰЛЫ,
ақын, Абай атындағы мемлекеттік сыйлықтың лауреаты

Жаназаңды шығарғанша, асықпай, 
Ақсораңға бір-екі күн қонып кет?

Уақыт бере қойса соған, ай, Алла, 
Мен де біраз жүрейінші саяңда? 
Қарқаралыдан өтер тұста, асықпа, 
Жиренсақал Әулиеге аялда?

Уақыт болса, біраз сайран саларсың, 
Асықпағай, барар жерге – барарсың; 
Жетісудан өтер тұста, өкіріп, 
Жер бетіне бір құлдырап аларсың?
Алып кетсе қайтем: «...ертең жүр...» 
                                                          демей, 
Сайрап тұрған кезде айтайын тіл-көмей: 
Тәңірі егер мен жайында сұраса, 
«Жақсы еді…» – де? 
Үндемей қап жүрмегей?!

О, Тәңірі! 
Өзің ғана қолда! – деп, 
Жүрсең, нәсіп болады екен сонда – көп. 
Шыбын-жаным, оншақты жыл жүре тұр, 
Содан кейін, қайда кетсең, онда кет...

*Учёные тело, умершего человека, по
везли в крематорий к камере для сжига
ния, где пылал огонь. Сенса ция!!! Чело
век после смерти испытывает чувство 
страха!!! (ФБ).
**Тозақ өрті

Адам

Сайтаны азғырып, 
Жұмақтан құлғанадай қуылып, 
Тентіреп кеп Жерге тіреген табанды; 
Бастан кешіп қауымдық, 
Феодалдық-патриархалдық, 
Капиталистік, 
Фашистік, 
Коммунистік заманды; 
Орысша – «Человек», 
Испанша – «Personas», 
Ағылшынша – «Human», 
Французша – «Personnes»; – 
Қазақ қана: «Адам» деген – Адамды!

Көрген жұртпыз көресінді, жоқтықты. 
Көрінген ит бізге неге соқтықты?! 
«Інжілдегі» «Адам» деген асқақ сөз – 
Қазақтікі! 
Басқа тілде жоқ, тіпті!

Дүниенің ғажабы да – 
Біздікі! 
Азабы да – 
Біздікі...

***
Қалды сол ауылда, далада көнерген, 
Менің асқақ 
феодалдық-патриархалдық қиялым, 
Темірхан Медетбектің қиялы. 
Қарсы алдық біз қара өлеңмен, – 
Цивилизацияны!

Заманға кеткен көп бізде есе, 
Тәңірінің көзінен қағыс қап; 
Біреулер есекке мінген шалдарын іздесе, 
Біз Мағжанды іздедік шам ұстап!

Қайда екен сол ақын, 
Көкке ұшқан – батпақты жалдамай?! 
Қара өлең – атаңның аруағы арқаңа 
                                                     қонатын, 
Айхой, жалған-ай!

Құл менен тексіз күң – төңірек, 
Жүрек – жоқ, қампайған – қарыны; 
Темағам сөйлейді кеудесін керінеп, – 
Көк түріктер сарыны…

Кеудеде кек кетіп; 
Рух қап – Қағанда; 
Темағам Тоныкөк көкеме кетті өтіп, 
Қап қойған – мен мына заманда…

Визит картасы

Сойыма сол елде жоқ бір белгі сап,
«Ақынмын...» деп жазған жоқпын 
                                                      ел құсап.

Балапаны ем Алланың бір құсының,
Жамалын айт – айтсаң көктің ішінің.
Күмәнданып күнде ақындығына,
Жетпіс екі жасқа келген кісімін.

Ой да күнде асқақ болмай, сезім де,
Жүректі ұстап жүрдім Тәңірі тезінде.
Пенде құсап өмір сүрдім иттей боп,
Адам болып – (өлең жазған кезімде!).

Жерді құшып, аспанға ұшып біресе, – 
Арқама кеп аруақтар түнесе;
Ақын деген – Періштеден сәл төмен,
Пенделерден биікте екен мың есе?!

Балапаны ем Алланың бір құсының,
Жамалын айт – айтсаң көктің ішінің.
Бірі – көкте, бірі – жерде жүргенмен,
Айырмасы жоқ қой құс пен кісінің! 

Поэзия, құшағыңды аш, ал, күнім, 
Саған еріп шарбы бұлтта шалқыдым;
Жердің құрты бір шалынбай көзіме,
Көк бұлттардың арасында қалқыдым!

Кім көрді екен мен көретін түстерді?
Содан таңғап зәмзәм суын ішкем-ді.
Аспанда екен хикметі Алланың,
Төрт Кітап кеп жерге содан түскен-ді.

Егіліп бір ет жүрегім, езіліп,
Маңымдағы құрт пен қырттан безініп; – 
Мағмұрланып, шаһит кешіп барамын,
Махаббат пен ғаділетті сезініп...

Варшавадағы эмигрант*

Дос алыстан келеді екен – біртүрлі…
Жау жақыннан шығады екен, – күлкілі:
Қазақстанды тастап! қатын-баланы,
Мен Польшаға кетіп қалам бір күні...

Қаптап жүрген қарғалардай – біреуі, 
Ел-жұртты ертіп, сандалардай – біреуі; 
«Ақын болсаң, – көшеге шық!» – деседі, 
Жандаралдай – жанды алардай – біреуі...

Арғы тегім болса-дағы Бөріден, 
«Көроғлыдай» – 
Шыққам әзер көрінен... 
Мыналардың айтқанымен жүрмесем, 
Ақын бола алмайтындай көрінем?!

Біреулері сұм, мыстанға айналды, 
Біреу жемқор – 
Көртышқанға айналды; 
Біреулері қысты тастап біздерге, 
Жылы жаққа ұшқан құстарға айналды...

Қанатымды мен аспанға жайғам-ды, 
Басым неге мына жерге байланды?! 
Әдебиет – әлегіме айналды, 
«Шәйір» досым – 
Сальериге айналды...

Шылбырымды кел де, үзіп кермеден, 
Варшаваға әкет мені, шерлі өлең!, 
Париждегі пәк жүрегін Шопеннің,** 
Қасиеттеп поляк сонда жерлеген...

Дос алыстан келеді екен – біртүрлі... 
Жау жақыннан шығады екен, – күлкілі: 
Қазақстанды тастап! қатын-баланы, 
Мен Польшаға кетіп қалам бір күні…

Мен Польшаға кетем ертең! 
Өр кеуде ел, 
Қал – осында! 
Соңымнан да ермеңдер; 
…Бірақ сорлы жүрегімді, өлген соң, 
Жерұйығым – Қарқаралыға жерлеңдер!
*”Друзья приходят – издалека, а враги 
растут – рядом” (Поляк мақалы). 
**Фредерик Франсуа Шопен, поляк ком
позиторы

Ертектер әлемі

Уай, ертектер әлемі! 
Баһадүрлер – әлемі! 
Еркектер әлемі! 
Сұлулар әлемі, – 
Жерге түскен бұрымдар әлемі! 
Homo sapien* – тәрк қылды ертекті! 
...Ессіздіктің бәрі – соның әлегі!

Ертек болса, – Қара әлем, – 
Әппақ болып кетуші еді; 
Қара, мен – 
Алпыстағы арланыңнан, бір сәтте, 
Алтыдағы бала бола салар ем!..

Жетесізге қарап тура шекеден, 
Жетісуға жеті-ақ аттап, жетер ем. 
Қыз Жібекті Бекежаннан тартып ап, 
Қызыларайға алып қашып кетер ем!

Неше түрлі қиял – менің басымда, 
Құл бүлдірген, сұм бүлдірген ғасырда. 
Йоллығ тегін сынды асқақ жыр төгіп, 
Отырар ем Қағандардың қасында.

Алаш – алтын ұямдай! 
Деп шүршітке айтушы едім – ұялмай, 
Кәуірге де айтушы едім, – ұялмай! 
Осындағы олигарх дейтіндер, 
Жүруші еді қолыма су құя алмай…

Жырлар едім Қасымдайын – тасын да, 
Аңыз болған Абылайдың асын да; 
Жемқоры жоқ, мұнайы жоқ, 
Алладан – 
Басқа, мүлде, Құдайы жоқ ғасырда!

Уай, ертектер әлемі! 
Баһадүрлер – әлемі! 
Еркектер әлемі! 
Сұлулар әлемі, – 
Жерге түскен бұрымдар әлемі! 
Һома Сапиенс тәрк қылды ертекті! 
…Ессіздіктің бәрі – соның әлегі…

***Саналы адам.

Мейірхан Ақдәулетке

Тәңірімен түйіспей жолдары,
Дарвин түгілі, Карл Маркс те сорлады.
Маймылдан адам шығарды, 
                                              бірақ, ол-дағы
Исан-и-камил* болмады.

Ал онда, бірақ, хақысы қанша қазақтың?
Өзі де ғажап, өзге де оған ғажап тым.
Жасынан сенгіш әулие-әнбиелерге,
Қара бұлт көшкен, аспаннан түсіп  
                                                       азат күн.

Әлі де асқақ, өр үні.
Алаң болмағандай,
Бодан болмағандай өмірі.
Атырау-Арқа-Алатау-Алтай арасы,
Көзіне түссе көңірсіп көктем-көңілі.  

Алаштан не бір  арландай асқақ ұл туды.
«Тап солай біз де сүйеміз, – деген, – 
                                             ұлтымды...» – 
Ұлдары суайт! 
Санасыз – өзі, панасыз,
Әлемде біздей ел бар ма екен
                                                     бір түрлі?

Егемен болды, алған жоқ, бірақ, ел есе,
Ер бола ма екен елінің қамын жемесе?
Елу миллион қазақ жүру керек-ті
                                                     бұ жерде,
Елу мың тұлға туу керек-ті немесе?!
...ал біз не істеп жүрміз?..

*Кемел адам.

Немерем Әли

Отқа, өртке мен құсап жақындап кіл,
Мынау неге күледі сақылдап бір?
Шаладай боп бықсыған дүниеде,
Қалай лаулап, қорықпай – 
Лапылдап тұр?!

Жан мұздаған кезінде, үсіп қалған,
Аруақтар шақырса – 
Ұшып барғам!
Ақсұңқардан аумаған бала туды,
«А!» дегенде – 
Аузымнан түсіп қалған...

Сілкіп тастап маңдайдан тұлымшағын,
Жыр оқиды осы бір ұрыншағым.
Ақыл болса басында, алабұртып,
Ақын бола көрмегей, құлыншағым?

Мен де туа осылай аңқылдағам,
Саңқылдағам,
Жасындай жарқылдағам;
Жан мен тәнді мұздатып суық дүние,
Алпыс үшке кеп әзер салқындағам...

Қара тас қой – қара өлең, алтын ед... деп,
Кім  арқалап, теңізден қалқып өтпек?
Ол түгілі, қара нар атасы оның
Көтере алмай, әзер жүр тәлтіректеп?

Көзімді ашсам – Алашты көріп қалам,
Көз жасымды көрсетпей, төгіп те алам.
Қара тасты қайысып, көтере алмай,
Қара жерге күн сайын шөгіп барам...

Омырауында бұлықсып екі анары, 
Соқыр қыз отыр бұлдырап ессіз
                                                     жанары... 
«Сен, ақын болсаң, ал, 
махаббатты жырлашы?» – 
Деп маған сонда Дон Жуан күле қарады.

Жырладым сені мен содан бері, ессізім, 
Оған бір қайта оралу деген – кеш бүгін. 
...Соқыр қыз еді Махаббат онда,
                                                      кейіннен 
Құлағы, мүлде, естімейді деп естідім…

***
Бір жұрт бар Ақжайықта – Жағалбайлы,
Жылқысын көптігінен баға алмайды;
Жылқысын бағып жүріп, арып... жүріп,
Жырлаған запыранды заман жайлы;
Сүңгісе Эпосының тереңіне,
Түбіне тірі пенде бара алмайды;
Түбіне түскен болса,
Су бетіне,
«Шығам деп, қалай – аман?!» – 
                                               алаңдайды…

Бір жұрт бар Ақжайықта – Жағалбайлы, 
Жырлаған запыранды заман жайлы; 
Жетеді ол қайтсе де бір мұратына, 
(Өлеңін өзі солай тәмамдайды…). 
...Не деген шерлі, бірақ, Жағалбайлы: 
Қолына шырақ алып, іздесе де, 
Үш жүзден Қыз Жібегін таба алмайды…

Шыбын-жан

Мына Мархұм* өртенерде, расында, 
Шошып кеткен… 
Миы жоқ па басында?! 
Крематорий оты деген немене, 
Күйіп тұрған сойқан өрттің** қасында?!

Өлгеннен соң – шірік өкпең сырылдап, 
Иттей кешкен ғұмырың да ырылдап! – 
Қалады екен қара жерде! 
Ғарышқа – 
Шыбын жаның ұшады екен
                                               шырылдап…

Тәніңе ие болады екен молда кеп, 
Жан кетеді: «Бөрі азығы – жолда» – деп! 
Шыбын жаным, он шақты жыл 
                                                     жүре тұр, 
Сонан кейін, қайда кетсең – онда кет...

Атыраудан – 
Алтайыңды шолып кеп, 
Енді мұнда жүре берме тоңып көп; 

ОБЪЯВЛЕНИЕ
ГУ  «Управление здравоохранения Ка-

рагандинской области» объявляет конкурс 
на занятие вакантной должности в члены на-
блюдательного совета в нижеперечисленные 
организации здравоохранения.

Дата проведения конкурса: 27.04.2023 
года.

Место проведения конкурса: ГУ «Управ-
ление здравоохранения Карагандинской 
области»,  город Караганда, улица Алихано-
ва, дом 2, 4 этаж, конференц – зал, телефон 
8(7212) 559784.

1. В КГП «Поликлиника № 2 города Ка-
раганды» расположенное по адресу: Караган-
динская область, город Караганда, улица Ар-
дак, строение 1, контактный телефон 8(7212) 
32-88-01. Деятельность предприятия – оказа-
ние медицинской помощи. 1вакантное место.

2. В КГП «Поликлиника № 2 города Те-
миртау» расположенное по адресу: Караган-
динская область, город Темиртау, улица Абая, 
дом 53/3, контактный телефон 8(7213) 44-77-
29. Деятельность предприятия – оказание ме-
дицинской помощи. 1 вакантное место.

3. В КГП «Областной центр фтизио-
пульмонологии» расположенное по адресу: 
Карагандинская область, город Караганда, 
район Әлихан Бөкейхан, улица Санаторная, 
строение 22, контактный телефон 8(7212)  41-
76-36. Деятельность предприятия – оказание 
медицинской помощи. 3 вакантных места.

4. В КГП «Карагандинский областной 
высший сестринский колледж» расположен-
ное по адресу: Карагандинская область, город 
Караганда, улица Чкалова, строение 9, кон-
тактный телефон 8(7212) 41-45-01. Деятель-
ность предприятия – оказание медицинской 
помощи. 3 вакантных места.

5. В КГП «Центральная районная боль-
ница Бухар-Жырауского района» располо-

женное по адресу: Карагандинская область, 
Бухар-Жырауский район, поселок Ботакара, 
улица Казыбек би, дом 52 Б, контактный те-
лефон 8(72154) 21-5-57. Деятельность пред-
приятия – оказание медицинской помощи. 3 
вакантных места.

Требования, предъявляемые к лицам, 
избираемым в наблюдательные советы в го-
сударственных предприятиях на праве хозяй-
ственного ведения в сфере здравоохранения, 
включают наличие высшего образования, а 
также одного из следующих требований:

– наличие опыта работы в сфере здра-
воохранения или по профилю организации 
и(или) экономики/финансы и(или) бизнеса 
и(или) права не менее пяти лет;

– наличие опыта работы в сфере здра-
воохранения или по профилю организации 
и(или) экономики/финансы и(или) бизнеса 
и(или) права на руководящей должности не 
менее трех лет;

– членство в общественных объединени-
ях в сфере здравоохранения и(или) экономи-
ки и(или) бизнеса и(или) права. 

В качестве члена наблюдательного сове-
та не может быть избрано лицо:

– имеющее непогашенную или неснятую 
судимость;

– являвшееся руководителем юридиче-
ского лица более одного года до принятия 
решения о признании данного юридического 
лица банкротом; 

– ранее совершившее коррупционное 
правонарушение;

– находящееся в отношениях близкого 
родства и свойства с другим членом наблюда-
тельного совета или руководителем государ-
ственного предприятия.

Документы предоставляются в ГУ 
«Управление здравоохранения Карагандин-
ской области» в кабинет № 14, в течении 

тридцати календарных дней со дня опублико-
вания объявления в периодических печатных 
изданиях.

Необходимые для участия в конкурсе 
документы:

1) заявление об участии в конкурсе (в 
произвольной форме); 

2) резюме на государственном и русском 
языках;

3) автобиография (в произвольной фор-
ме);

4) копия документа, удостоверяющего 
личность кандидата; 

5) копия документа о высшем образова-
нии;

5) копию трудовой книжки (при ее на-
личии) или трудового договора, выписки из 
приказов о приеме и  прекращении трудового 
договора либо другой документ, подтвержда-
ющий стаж работы;

6) копия документа, подтверждающая 
трудовую деятельность работника согласно 
статье 35 Трудового кодекса Республики Ка-
захстан от 23 ноября 2015 года;

7) документы, подтверждающие отсут-
ствие судимости и коррупционных право-
нарушений, выданные территориальными 
подразделениями Комитета по правовой ста-
тистике и специальным учетам Генеральной 
прокуратуры Республики Казахстан.

Участник конкурса может представить 
дополнительную информацию, касающуюся 
его образования, опыта работы, профессио-
нального уровня (копии документов о повы-
шении квалификации, присвоении ученых 
степеней и званий, научных публикациях,  
рекомендации от руководства  предыдущего 
места работы). 

Дата приема документов с 28.03.2023 
года.

ХАБАРЛАМА
«Қарағанды облысының денсаулық 

сақтау басқармасы» ММ төменде көр-
сетілген денсаулық сақтау ұйымдарына 
байқау кеңесінің мүшелігіне бос лауа-
зымға орналасуға конкурс жариялайды.

Конкурсты өткізу күні: 27.04.2023 
жыл.

Конкурсты өткізу орны: «Қарағанды 
облысының денсаулық сақтау басқарма-
сы» ММ, Қарағанды қаласы, Әлиханов 
көшесі, 2 үйі, 4 қабат, конференц – зал, 
телефон 8(7212) 559784.

1. Қарағанды облысы, Қарағанды қа-
ласы, Ардақ көшесі, 1 құрылысы мекен-
жайы бойынша орналасқан «Қарағанды 
қаласының № 2 емханасы» КМК байланыс 
телефоны 8(7212) 32-88-01. Кәсіпорын-
ның қызметі-медициналық көмек көрсету. 
1 бос орын.

2. Қарағанды облысы, Теміртау қа-
ласы, Абай көшесі, 53/3 үйі мекенжайы 
бойынша орналасқан «Теміртау қаласы-
ның № 2 емханасы» КМК байланыс те-
лефоны 8(7213) 44-77-29. Кәсіпорынның 
қызметі-медициналық көмек көрсету. 1 
бос орын.

3. Қарағанды облысы, Қарағанды 
қаласы, Әлихан Бөкейхан ауданы, Сана-
торная көшесі, 22 құрылысы  мекенжайы 
бойынша орналасқан «Облыстық фтизио-
пульмонология орталығы» КМК байланыс 
телефоны 8(7212) 41-76-36. Кәсіпорын-
ның қызметі-медициналық көмек көрсету. 
3 бос орын. 

4. Қарағанды облысы, Қарағанды қа-
ласы, Қазыбек би ауданы, Чкалов көшесі, 
9 құрылысы  мекенжайы бойынша ор-
наласқан «Қарағанды облыстық жоғары 
мейіргерлік колледжі» КМК байланыс те-
лефоны 8(7212) 41-45-01. Кәсіпорынның 

қызметі-медициналық көмек көрсету. 3 
бос орын.

5. Қарағанды облысы, Бұқар жырау 
ауданы, Ботақара кенті, Қазыбек би кө-
шесі, 52 Б үйі, мекенжайы бойынша орна-
ласқан «Бұқар жырау ауданының орталық 
аудандық ауруханасы» КМК байланыс те-
лефоны 8(7212) 41-76-36. Кәсіпорынның 
қызметі-медициналық көмек көрсету. 3 
бос орын.

Денсаулық сақтау саласындағы шару-
ашылық жүргізу құқығындағы мемлекет-
тік кәсіпорындардағы байқау кеңестеріне 
сайланатын адамдарға қойылатын талап-
тар жоғары білімінің, сондай-ақ, мынадай 
талаптардың бірінің болуын қамтиды:

– денсаулық сақтау саласында немесе 
ұйымның бейіні бойынша және(немесе) 
экономика/қаржы және(немесе) бизнес 
және(немесе) құқық саласында кемінде 
бес жыл жұмыс тәжірибесінің болуы;

– денсаулық сақтау саласында немесе 
ұйымның бейіні және(немесе) экономика/
қаржы және(немесе) бизнес және(немесе) 
құқық бойынша басшы лауазымда кемінде 
үш жыл жұмыс тәжірибесінің болуы;

– денсаулық сақтау және(немесе) эко-
номика және(немесе) бизнес және(немесе) 
құқық саласындағы қоғамдық бірлестік-
терге мүшелік.

Байқау кеңесінің мүшесі ретінде сай-
лана алмайтын тұлғалар:

– өтелмеген немесе алынбаған сот-
тылығы бар;

– заңды тұлғаны банкрот деп тану 
туралы шешім қабылданғанға дейін бір 
жылдан астам заңды тұлғаның басшысы 
болған;

– бұрын сыбайлас жемқорлық құқық 
бұзушылық жасаған;

– байқау кеңесінің басқа мүшесімен 

немесе мемлекеттік кәсіпорын басшы-
сымен жақын туыстық және туыстық қа-
тынастағы тұлға.

Құжаттар «Қарағанды облысының 
денсаулық сақтау басқармасы» ММ № 14 
кабинетке баспасөз басылымдарында ха-
барландыру жарияланған күннен бастап 
күнтізбелік отыз күн мерзімде ұсыныла-
ды.

Конкурсқа қатысу үшін қажетті құ-
жаттар:

1) конкурсқа қатысу туралы өтініш 
(еркін нысанда);

2) мемлекеттік және орыс тілдеріндегі 
түйіндеме; 

3) өмірбаян (еркін нысанда); 
4) кандидаттың жеке басын куәланды-

ратын құжаттың көшірмесі; 
5) жоғары білім туралы құжаттың 

көшірмесі; 
6) 2015 жылғы 23 қарашадағы Қа-

зақстан Республикасы Еңбек кодексінің 
35-бабына сәйкес жұмыскердің еңбек қыз-
метін растайтын құжаттың көшірмесі; 

7) Қазақстан Республикасы Бас проку-
ратурасының Құқықтық статистика және 
арнайы есепке алу жөніндегі комитетінің 
аумақтық бөлімшелері берген соттылығы-
ның және сыбайлас жемқорлық құқық 
бұзушылықтарының жоқтығын растайтын 
құжаттар.

Конкурсқа қатысушы өзінің білімі-
не, жұмыс тәжірибесіне, кәсіби деңгейіне 
қатысты қосымша ақпаратты (біліктілігін 
арттыру, ғылыми дәрежелер мен атақтар 
беру, ғылыми жарияланымдар туралы құ-
жаттардың көшірмелері, алдыңғы жұмыс 
орнының басшылығынан ұсынымдар) 
ұсына алады.

Құжаттарды қабылдау күні 28.03.2023 
жылдан бастап. R

«Ардагерлер ұйымы» республикалық қоғамдық бірлестігінің Қа-
рағанды облыстық кеңесі тыл еңбеккері, облыстық ардагерлер кеңесінің 
мүшесі, Қарағанды облысының Құрметті ардагері, Теміртау қаласының 
Құрметті азаматы, өңірдің дамуына елеулі үлес қосқан 

Нина Тимофеевна ВАХИТОВАНЫҢ 
қайтыс болуына байланысты отбасына, туыстары мен жақындарына 
қайғыларына ортақтасып, шын ниетпен көңіл айтады.

2023 жылғы 25 наурызда Қазақстан Ре-
спубликасы Тұңғыш Президентінің әріп-
тесі, Теміртау қаласының құрметті тұрғыны 
Нина Тимофеевна Вахитова 88 жасқа қа-
раған шағында дүниеден өтті.

Н.Т.Вахитова Қарағанды педагогикалық 
институтын бітіргеннен кейін еңбек жолын 
Қарағанды қаласының орта мектебінде аға 
пионервожатый болып бастады. Ұзақ жыл-
дарын оқу-ағарту саласына арнады – №1 
орта мектепте бастауыш сынып мұғалімі, 
Теміртау қаласының №26 мектебі дирек-
торының орынбасары және директоры, 
Осакаров ауданындағы ауылдық мектептің 
бастауыш сыныптары мен тарих пәнінің мұғалімі болып қызмет атқар-
ды.

1954 жылдан комсомол жұмысында: мектеп бөлімінің меңгерушісі, 
Теміртау қалалық комсомол комитетінің екінші хатшысы. 1971 жылдан 
саяси ағарту кабинетінің меңгерушісі, Теміртау қалалық партия коми-
тетінің идеология жөніндегі хатшысы. Кейін мемлекеттік мекеме қыз-
меткерлері кәсіподағының қалалық комитетін басқарды.

Құрметті еңбек демалысында бола тұрып,  қоғамдық жұмыстарға 
белсене араласты, 1999-2017 жылдары аралығында Теміртау қалалық 
ардагерлер кеңесінің төрағасы болды. Қаланың Құрметті азаматы.

Комсомол, партиялық жұмыс кезеңінен бастап, Нина Тимофе-
евна үнемі қоғамдық өмірдің қызу ортасында болды, мемлекеттік 
ауқымдағы маңызды және саяси іс-шараларға қатысты. Ол жастардың, 
жұмысшылардың, ардагерлердің, аға буын өкілдерінің және метал-
лургтер қаласының барша тұрғындарының проблемалары мен үміт-ар-
манын жақсы білетін, сонымен бірге әділ, принципшіл болды және 
әрқашан өз көзқарасындағы мүддесін қорғай білді. Ол өзінің ұстаздық 
талабына әрқашан адал болып, өзінің бай тәжірибесімен, рухани және 
адами құндылықтарымен өмірінің соңғы күндеріне дейін жас ұрпақпен 
бөлісті.

Н.Т.Вахитова «Құрмет», «Парасат» ордендерімен, медальдармен 
марапатталған.

Нина Тимофеевна Теміртау қаласының қалыптасуы мен дамуына, 
оның идеологиялық және әлеуметтік саласына маңызды үлес қосты.

Н.Т.Вахитова туралы естелік біздің жүрегімізде мәңгі сақталады.

Е. К. БӨЛЕКПАЕВ, В.Б. БАСИН, Е.Ш. ӘЛІҚҰЛОВ,                 
Е.А. АЛПЫСОВ, Б.К. АСАНОВ, О.К. ТАУРБЕКОВ, 

Р.О. ОМАРБЕКОВА, О.Т. ТӨРЕҒОЖИН, 
К.О.ОМАШЕВ, А. АСАНОВ, Е.И. ТӨЛЕУБАЕВ, 

В.А. НИКОНОВ, Т.И. ИСКАКОВ, В.Л. АНОСОВА

Нина Тимофеевна ВАХИТОВА

– Біздің құрылғы тері астына 
имплантацияланады және қан та-
мырлары арқылы жүрекке элек-
тродтар орнатылады. Құрылғы 
ауру типін бірден анықтап, арнайы 
электрлік импульстар жібереді. 
Осы импульстар жүрек бұлшық 
еттеріне әсер етіп, олардың жұмы-
сын тежейді не жылдамдатады, – 
дейді жоба авторы Алдияр Нақып.

Жүрек – қан тамырлар ауруы 
ең көп тараған аурулар қатарына 
кіреді. Әрі осы аурулардан адамдар 
жиі мүгедектікке ұшырап, қай-
тыс болады. Ал жас өнертапқыш 
оқушылардың айтуынша, «Им-
плантталатын кардиостимуляция 
және дефибрилляция жүйесі» 
такихардия, брадикардия және 
қарыншалар фибрилляциясы си-
яқты ауруларды көп дәрі-дәрмексіз 
немесе ауқымды дефибриллятор 
құрылғысын қолданбай емдеуге 
көмектеседі.

Оқушылар бұл жобаны Аста-
нада өткен Назарбаев Зияткерлік 

● ЖАҒЫМДЫ ЖАҢАЛЫҚ

Зияткерлер жетістігі
Қарағанды қаласындағы Назарбаев Зияткерлік мектебінің оқушы-

лары жүрек ауруларымен ауыратын адамдарға арналған құрылғы ой-
лап тапты. 9-сынып оқушылары Алдияр Нақып пен Алпамыс Исабе-
ковтің жобасы Астана қаласында өткен байқауда І орынға ие болды.

Сағыныш ӘБІЛ,
«Ortalyq Qazaqstan»

мектептерінің дәстүрлі Наурыз 
кездесуінде ұсынды. Жобаны сәт-
ті қорғағаны үшін Алдияр Нақы-
пқа Қазақстан-Британ техникалық 
университетінің гранты берілді.

 Биыл «Биомедицина, инже-
нерия және технологиялар» тақы-
рыбында өткен ғылыми байқауға 
алты секция бойынша 100-ге жуық 
жоба қатысты. Қарағандылық 

оқушылардың өнертабысы «Ақыл-
ды» протез бен оның элементтерін 
жасау. Экзо және эндопротездеу» 
секциясы бойынша үздік деп та-
нылып, І орынға ие болды. 

● МАРАФОН

Теміртау ұланы үздік 
үштікте

Ұлттық ұлан «Орталық» өңірлік Қолбасшылығының ұланда-
ры түрлі спорттық сайыстарға қатысып тұрады. Жуырда Саран қа-
ласында Ұлыстың ұлы күні Наурыз мейрамының құрметіне өткен  
«NAURYZ RUN – 2023» атты жартылай марофонында да бақ сынады. 

Аталған сайысқа еліміздің 
түпкір-түпкірінен онлайн түрде 
тіркелген 300-ге жуық үміткер 
қатысты. Желаяқтар 7, 14, 21 
шақырым арақашықтыққа жел-
дей есті. Олардың арасында Ұлт-
тық ұлан 5516 әскери бөлімінің 
маманы, кіші сержант Ержан 
Мыңбаев та бар. Ол күш сына-
сып, барын салып, қанжығасына 
жүлделі екінші орынды байлады.

«Мен 14 километр  шақы-
рымға жүгірдім. Өзіммен бірге 
100 адам қатысты. Әрине, ара-
қашықтық жақын емес, күнделік-
ті әскери дайындық, спорттың 
көмегімен II орынға ие болдым» 
–  дейді әскери қызметші.

Жарыс жеңімпаздары мара-
фон логотипі бар естелік медаль-
дармен,   Саран қаласының әкімі 
Ержан Темірхановтың Алғыс ха-
тымен марапатталды.

Алияр ДҮЙСЕНБАЙ,
Ұлттық ұлан 

Орталық өңірлік
қолбасшылығы баспасөз 

қызметінің басшысы

Ізгілік айында сауапты 
шаралардың саны тіпті арта-
ды. Сәйкесінше, оның сауа-
бы да молырақ болады дейді 
имамдар. Мешіт ұжымы сту-
денттерге «Ауызашар себетін» 
үлестіруді Рамазан айы бойы 
жалғастырамыз деп отыр. 

Әуелі мешіт ауласындағы 
киіз үйде ас әзірленіп, үш қазан 
палау басылды. Қарағанды уни-
верситетінің №5 жатақхана сту-
денттеріне үлестіріліп берілді. 

Игі іске мешіт жамағаты 
мен демеушілер атсалысқанын 
айта кетуіміз ләзім.

Өз тілшімізден

● ІЗГІЛІК 
Студенттерге – 
ауызашар 
себеті

Қасиетті рамазан 
айында Қарағанды қа-
лалық «Қазыбек би» 
мешітінің  имамы Ысқақ 
Рахымбекұлының ұй-
ымдастыруымен қала-
дағы 500 студентке «Ауы-
зашар себеті» үлестірілді.



Қарағанды «Сарыарқа» үстел 
теннисі орталығында үстел тен-
нисінен Қазақстанның VI жазғы 
спартакиадасы мәреге жетті. Онда 
облыстар мен Астана, Алматы және 
Шымкент қалаларынан 300-ге жуық 
мықты спортшы бақ сынас ты.

Турнир қорытындысы бойынша жал-
пы медальдық есепте қарағандылықтар I 
орын иеленді. Астаналық спортшылар II 
орынды алса, III орын Шымкент қаласы-
ның құрамасына бұйырды.

Жалпыкомандалық ойында әсерлі 
ойын көрсеткендер қатарында Кирилл Ге-
расименко (Астана), Алан Құрманғалиев 
(Қарағанды), Зәуреш Ақашева (Қараған-
ды), Анастасия Лаврова (Астана), Сарви-
ноз Миркадирова (Шымкент) бар.

– Жарысқа алғаш рет Қазақстанның 
барлық облыстары қатысты, бұған дейін 
мұндай өкілді құрам болған жоқ. Спар-
такиада төрт жылда бір рет өтеді. Оның 
қорытындысы бойынша ұлттық құрамаға 
іріктеу жүріп жатыр. Мұнда Қазақстан 
чемпионатынан айырмашылығы жалпыко-
мандалық сынақ өткізіледі. Барлық спорт-
шы жақсы ойын көрсетті, – деді жарыстың 
бас төрешісі Александр Перевалов.

Қарағандыдағы «Қайрат»  ұлт-
тық спорт түрлері бойынша облы-
стық мектеп жаттықтырушысы 
На дежда Кефер садақ атудан Азия 
ку бо гының күміс жүлдегері атанды. 

Шымкентте өткен халықаралық бірін-
шілікке Қырғызстан, Өзбекстан және Қа-
зақстан спортшылары қатысты. 

Ал, оның ішінде «60 метр» санатын-
да 55 (әйел) садақшы бақ сынасты. Оның 
бесеуі – Қарағандыдан. Нәтижесінде тек  
Надежда Кефер финалға өтті. 

Надежда табандылығының арқасын-
да  өткен жылы да Қазақстан чемпио-
натының жүлдегері атанған еді. Алда 
садақшымыз Атырауда өтетін халықара-
лық турнирге және жаңа республикалық 
біріншілікке дайындалады. Ол сында да 
жүлделі орынға ілігер болса спортшыға 
Париж-2024 Олимпиадасының ауылы да 
алыс емес секілді.

Саранда Наурыз мейрамына 
орай жаяу жүгіруден «NAURYZ 
RUN» жартылай марафоны өтті. 
Бұл сында әр қатысушыға таңдау 
түсті. Онда жарыстың қашықтығы 
маңызды. Қашықтық 7, 14, 21 
шақырым болды. 

Аталған жаяу жүгіру жарысына үл-
кен-кішілі 420 спортшы ерікті қатысып, 
бағын сынады. Сайысқа қатысқан спорт-
шылардың ең егдесі – 57-62 жас. Ал, ең 
жас спортшылар 12-18 жастағы қаты-
сушылар. Сонымен қатар, додаға түскен 
қатысушыларға арнайы жағдай да жасал-
ды. Оларға су мен түрлі сусындар тегін 
ұсынылды. Таңғы және түскі ас мәзірімен 
дастархан және жылынар шатырлар да 
әзірленді. Тіпті, жарыстың басы-қасында 
кезекші дәрігерлер де болды. Бұл төтенше 
жағдай орын алар болса деген алдын алу 
қамында ұйымдастырылған еді.  

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

● САДАҚ АТУ

Парижге бір табан 
жақындады

● ТЕННИС

Жеңіс жалауы
желбіреді

● МАРАФОН

Спорттың бір 
қызығы –  
марафонда

Дайындаған
Жан АМАНТАЙ,

«Ortalyq Qazaqstan»

«Қарағанды қара өлеңнің қағбасын-
дай» деп аға буын өкілдері баға бергені 
бекер емес. Өйткені, мұндағы поэзи-
яға деген сұраныс жоғары, талғам биік. 
Мықты әдеби орта бар. Әдеби ортаның 
ұйымшылдығын осы кеш тағы бір мәрте 
дәлелдеді.

Айтулы шара әдебиеттің, оның ішін-
де поэзияның мәртебесін арттырып, 
жастарды кітап оқуға, уақытын тиімді 
өткізуге баулып, жас таланттардың 
шығармашылығын насихаттап, қолдау 
көрсетуге, рухани құндылықтардың бәсін 
биіктетуді көздеген.

Аталған кеш қонақтары – Арқа топы-
рағынан түлеп ұшқан талантты ақын, бү-
гінде Түркістан облысының тұрғыны Ела-
ман Төлтай жары Рысгүл Досжан болды. 
Кеште қазақ поэзиясының ірі өкілдерінің, 
орта және жас буынның жырлары оқыл-
ды. Жанды музыкамен сүйемелденген по-
эзия түні ерекше әсерлі өрбіді. 

Еламан мен Рысгүл «Тармақтар» 
кітабының құрастырушылары. Кітапта 
қазақ ақындарының өлеңдерінен сәтті 
тармақтар іріктеліп алынып, әрленіп бас-
падан шығарылған. Бұл кітап әлеуметтік 
желіде көпшілік оқырмандардың көңілі-
нен шығып, сұранысқа ие болды.

Поэзия түнінің тағы бір ерекшелігі 
аталған кешті тыңдарман жастар Instagram 
желісі арқылы көріп, оған қатысуға ниет 

● ПОЭЗИЯ ТҮНІ 

Сырлы өлең, сиқырлы әуен, сырбаз көңіл
Бұған дейін Түркістан, Шымкент, Қызылорда қалаларында өткен ерекше 

кеш Арқа төрінде жалғасты. Қарағандыдағы «PIANO» мейрамханасының 
вanquet hall-ында қалалық әкімдіктің қолдауымен Қазақстан Жазушылар 
одағы облыстық филиалының ұйымдастыруымен «Поэзия түні» атты әде-
би-романтикалық кеш өтті. Сырлы поэзия, жанды музыка, мөлдір әуен салта-
нат құрған кеш оқырмандарға романтикалық атмосфера сыйлады.

Жәлел ШАЛҚАР,
«Ortalyq Qazaqstan»

білдірген. Келе алмаған қонақтар кешті 
желі арқылы тамашалап, сырлы да нәзік, 
асқақ та терең өлеңдердің шуағын сезінді.

Аталған кітапта республикаға таны-
мал ақындардың аты белгіленген QR-ға 
ұялы телефонмен сканер жасаса YouTube 
желісі арқыл өлеңді және автор жөнінде 
мағлұмат алуға болады. Поэзия түнінде 
аймақтың талантты ақын жастары да өлең 
оқып, ән шырқады. Еркін микрофонда ав-
торлардың да туындылары оқылды.

– Қара өлеңнің қағбасы Қарағандыда 
өткен кешіміз жайлы қалай айтсақ та, жаз-
сақ та аздық етер. Өйткені, Қарағандыда 
поэзияның оқырманы көп екен. Осындай 
ғажайып кештің себепкері Еламан еке-

уіміз емес, ең әуелі Жанат Жаңқашұлы 
ағамыз бен Қарағанды қаласының әкімді-
гі. Біздің бір ауыз хабарласып, «ағалаған» 
көңілімізді көкке көтерді. Орта қандай, 
оқырман қандай, сол ортаны осылай 
қолдай алатын басшылары қала әкімінің 
орынбасары Ляззат Төкен қандай! Риза 
болдық! Оқырмандарымыз тура сағат 
18:50-де залға жиналып, тола қалды. 80 
адамға деп арнайы алып едік орынды. Ре-
сторан іші, аурасы біз осы уақытқа дейін 
көріп келген ресторандардан да бөлек бол-
ды. Нағыз поэзия кешіне арнап соғылған-
дай, – деп жазды әлеуметтік желіде кеш 
идеясы авторының бірі Рысгүл Досжан.  

Қатысқан қонақтар кеш ұйымдасты-
рушыларын ерекше күйге бөледі. Олар 
кеш соңында ашық микрофон ұйымда-
стырылғанда «өлең оқимыз» деп шыққан 
жастардың санынан жаңылғанын, риза 
болғанын айтуда. Тағы бір айта кетерлігі, 
өлең оқыған жастардың көбі Қарағанды-
ның ақындарының жырын жатқа оқыған-
да қонақтар таңдай қақты. 

– Бізді әлеуметтік желідегі парақша-
мызға салып, «әдемі сәтпен бөліскен оқы-
рмандарға тосын сый болсын» деп құпия 
хат әзірлеп қойғанбыз. Оның да жеңім-
пазын анықтап, 2 оқырманды қуанттық. 
Осылай... Әсер бөлек. Біз қазақ поэзия-
сының мәртебесін көтереміз деп «Тар-
мақтар» жобасын бастап едік, керісінше, 
тармақтар біздің мәртебемізді көтеруде. 
Жасасын, Қарағандының әдеби ортасы! 
Жасасын, қазақ поэзиясы!, – деді Рысгүл 
Дос жан.

Мұндай табиғи әрі әрлі кештер сирек 
болады. Өйткені, оның әдепкі поэзия кеш-
терінен жобасы бөлек. Заман талабына 
сай, оқырман талабын ескерген осындай 
ерекше кештер жас таланттарды ынталан-
дырып, шабытына шабыт қосары сөзсіз.

Аталған байқауға Қарағанды облысының қа-
лалары мен аудандарының мәдениет бөлімдері, 
мәдениет үйлері, мәдени-демалыс орталықтары, 
жоғары оқу орындары мен колледждердің ұжымда-
ры қатысатын болады. Қатысамын деушілерге жас 
шектеуі жоқ. Байқаудың басты шарты – плагиат 
пен әдепсіз әзілдерге қатаң тыйым салынады.

Сондай-ақ, фестивальға екі номинация кіреді. 
Олар «Әзілге толы әңгіме» (stand up) – қатысушы 
монолог, анекдот, пародия немесе әзіл-қалжың 
әнін дайындай алады.

Бұл байқаудың сәлемдесуі кәдімгі «Көңіл-

ді тап қырлар» байқауындағыдай (КТК-дағыдай 
сәлемдесу) болуы шарт. Сонымен қатар, байқаудың 
аталымдары да  командалардың қоғамның мәселе-
лерін әзіл арқылы жеткізуіне сәйкестендірілген. 
Осыған сай қазылар алқасы әзіл-оспақты, актер-
лік шеберлікті, сахна мәдениетін, сөйлеу мәнері 
мен мәдениетін бағалайды. Қатысуға өтінімдер 28 
наурызға дейін Қарағанды қаласы, Бұқар жырау 
даңғылы, 32-үй мекенжайы бойынша немесе элек-
трондық поштаға қабылданады: karonmc@mail.ru. 
Ал, байқау 1 сәуірде өтеді. 

● ФЕСТИВАЛЬ 

Әсерлі әзіл, 
қазақы қалжың байқауы

Әзілі мен оспағы қашанда қоржынында жүретін қазақтың қалт етсе қалжың айтып күліп 
алатыны бар. «Әзілің жарасса атаңмен ойна»  деп тегін айтпаса керек-ті. Осынау есті әрі ескі 
салттың сарқынын сарықпай жеткізе білген Мартбек Тоқмырзаның аты тарихта қалды. Жыл 
санап облыс, қалааралық әзілқойлар сайысы өтіп тұратыны бар. Биыл да демалыс және ха-
лық шығармашылығының ғылыми-әдістемелік орталығының ұйымдастыруымен Достық 
үйінде Мартбек Тоқмырза атындағы «Жымиясың сен неге?» атты облыстық әзілқойлар фе-
стиваль-байқауы өтеді деп күтілуде. 

Жан АМАНТАЙ,
«Ortalyq Qazaqstan»  

● БӘРЕКЕЛДІ!

Жетім балалар мен ата-ана қамқор-
лығынсыз қалған балалар арасында ұй-
ымдастырылған «Қазақстан – менің ал-
тын бесігім» республикалық фестивальде 
балғындар өз өнерлерін паш етті. Аталмыш 
шара «Ризашылық – мейірімділік бұлағы» 
ұлттық мәдени-ағарту жобасы аясында өт-
кізілді. Аймақ намысын қорғауға барған ба-
лалар вокал, театр өнері және хореография 
бағытында өнер көрсетіп, «Жүрек жылу» 
номинациясымен ерекше көзге түсті. 

Қатарластарынан оза шапқан «Таңшол-
пан» балалар үйінің тәрбиеленушісі, орта жас 
санатында Татьяна Касьянова жүлделі ІІ орын-
ды иеленсе, «SOS Теміртау балалар ауылы» 
тобының мүшесі Ангелина Вострикова жоға-
ры жас санатында күміс жүлдегер атанды. 

– Біздің тәрбиеленушілер вокалдық но-
минацияға қатысты. Сергей фестивальде 
бірінші рет өнер көрсетті, ал Татьяна көп-
теген облыстық және қалалық байқаулар-
дың лауреаты. Олар ән айтумен екі жылдан 
бері айналысады. Жалпы, біздің орталықта 
25 үйірме жұмыс істейді. Вокалдан басқа, 
би, футбол, қазақша күрес, домбыра, фото-
графияға түсіру, тағы басқа үйірмелер бар, 
– дейді «Таңшолпан» балалар үйі директо-
рының тәрбие жұмысы жөніндегі орынба-
сары Аян Кәрім.

Сондай-ақ, «Ризамын халқыма!» теа-
тралды номинацияда «Жас орындаушы» 
атағын Осакаров ауданының «Пионер» ба-
лалар үйінің тәрбиеленушісі Ирина Жарова 
жеңіп алды.

Өнерлі өрендер жеңісі
«Таңшолпан» балалар үйінің тәрбиеленушісі Сергей Касьянов республика-

лық фестивальдің бас жүлдесін жеңіп алды. Кіші жас санатында бақ сынаған 
өнерпаздың вокалдық өнері қазылар тарапынан жоғары бағаланды.

Сағыныш ӘБІЛ,
«Ortalyq Qazaqstan»

